
ТОЛҒАНДЫРАР ТАҚЫРЫП ЕГІН – 2021

• 2001 жылы Ақтау қаласында 
Елбасы Н.Назарбаев бірнеше іс-
шараға: паром терми налының, 
қаланың «Ынтымақ» алаңындағы 
«Достық» мону ментінің ашы-
лу салтанатына және Қазақстан 
жастарының бірінші конгресіне 
қатысты.

• 2009 жылы Астанада Эсто-
ния Республикасының Орталық 
Азиядағы бірінші консулдығы 
ашылды.

• 2010 жылы Еуропа комис-
сиясының әлемге танымал 
«Бер ламон» ғимаратында қа-
зақ  стандық заманауи өнер көр-
месінің салтанатты ашылуы өтті, 
онда «Has Sanat» галереясының 
заманауи сурет шілерінің туын-
дылары қойылды.

• 2012 жылы Мажарстан 
астанасы Будапешт қа ла -
сындағы «VAM Design Center» 
орталығында танымал қа зақ-
стандық сурет ші-рес тавра тор 
Қырым Алтын бековтің жи на ғын-
дағы ежелгі сақтардың жаңар-
тылған дүние лерін көрсе тетін 
көрмесі ашылды.

• 2013 жылы Қазақстан 
Президенті Нұрсұлтан Назарбаев 
және ҚХР төрағасы Си Цзиньпин 
қазақстандық-қытайлық іскерлік 
кеңестің құрылтайшы отырысы 
барысында «Бейнеу-Бозой-Шым-
кент» газ құбырын іске қосты.

• 2016 жылы қазақстандық 
зерттеуші, Торғай геоглифтерін 
ашқан ғалым Дмитрий Дей 
әлемде баламасы жоқ құпия 
нысандарға экспедиция ұйым-
дастыру жобасының бастал-
ғанын жария етті. Түркияда 
өткен Археологтардың еуро-
палық қауымдастығының фору-
мында торғайлық нысандар 
2014 жылдың басты сенсация-
сы деп танылды. Ал 2015 жыл-
дың қорытындысы бойынша 
америкалық блогерлердің таң-
дауымен Торғай гео глифтері 
жылдың топ-10 жаңа лықтарының 
қатарына енді.

• 2019 жылы Д.Серікбаев 
атындағы Шығыс Қазақстан 
мемлекеттік техникалық уни-
верситеті «Алтай – түркі әлемінің 
алтын бесігі» халық аралық кон-
ференциясын ұйым дастырды.

• 1993 жылы Алматыдағы 
«Мұраттас» ғылыми-зерттеу 
баспа орталығы Әзірет Сұлтан 
Қожа Ахмет Ясауидің «Ақыл 
кітабын» («Диуани хикмет») 
қазақ тілінде жарыққа шығарды.

• 1994 жылы Республика 
Президенті Н.Ә.Назарбаевтың 
Жарлығымен Қазақстан Даму 
банкі құрылды.

• 1997 жылы Батыс Қазақстан 
облысының Орда ауылында 
Жәңгір хан кесенесінің ашылу 
салтанаты болды.

• 2001 жылы Астанада 
Қазақстан Республикасы Прези-
денті Н.Ә.Назарбаев «Қазақ стан 
картасы: «Атамекен» деп ата-
латын жаңа этномемориалдық 
парктің салтанатты ашылу рә-
сіміне қатысып, оның лентасын 
қиды.

• 2006 жылы Моңғол 
ұлттық қоғамдық телеарнасын-
да «ТВ-Толқын» атты қазақ 
бағдарламалары редакциясы өз 
жұмысын бастады.

• 2007 жылы Қобда ауда-
нының Жиренқопа ауылын-
да Қобыланды батырдың 
мемориалдық кешені салтанатты 
түрде ашылды.

• 2010 жылы «Бір ел – бір 
кітап-2010» шарасының ая-
сында «Жұбан Молдағалиев. 
Мен қазақпын. Я казах» атты 
туындының қазақ және орыс 
тілдеріндегі электронды нұсқа сы 
жарыққа шықты.

• 2015 жылы «Қазпошта» 
АҚ Қазақ хандығының 550 жыл-
дығына арналған пошта марка-
сын айналымға шығарды.

• 2016 жылы Астанада 
әлемдегі алғашқы халықаралық 
қобызшылар конкурсы ашылды.

• 2019 жылы Ливандағы 
екінші қазақстандық бітім гер-
шілік ротасының әскери қыз-
метшілері БҰҰ-ның «Бейбіт шілік 
қыз метінде» медаліне ие болды. 
Жүлдені жиынтық ротаның жеке 
құрамына БҰҰ уақытша күштері 
штабының бастығы табыстады.

• 2019 жылы Алматыда 
Мұхтар Әуезов атындағы Қазақ 
мемлекеттік драма театрын-
да поэзия падишасы Фариза 
Оңғарсынованың 80 жылдығына 
арналған «Фариза» спектаклінің 
премьерасы өтті.

Биыл жергілікті еңбеккерлер 
су тапшылығы салдарынан 83,6 
мың гектарға күріш екті. Оның 
ішінде қазір 83,3 мың гектарының 
суы байланды. 

Облыс бойынша 6,8 мың гек-
тар күздік бидай толығымен жи-
налды. Ал 4,7 мың гектар жаздық 
бидайдың 4,4 мың гектарына орақ 
түсті. Оған қоса 3,8 мың гектар 
картоптың тең жарымына жуығы, 
6 мың гектар көкөністің 84,6, 8,5 
мың гектар бақша дақылдарының 
83 проценті жиналды. Қазір 
мақсары және жүгері дақылдарын 
жинау жүргізілуде. 

Облыстық ауыл шаруа шылығы 

басқармасының мәлі метінше, 188,1 
мың гектарға ауыл шаруашылығы 
дақылдары орналастырылды. Егіс-
ті әртарап тандыру бағытында 
жүгері 1569, соя 129, қант құмайы 
71 гектарға егілді. 

Сондай-ақ, мал азығын да-
йындауға мән беріліп отыр. Қазірге 
дейін ескі жоңышқаның екінші 
орымы аяқталып, нәти жесінде 
201,5 мың тонна шөп дайындал-
ды. Бүгінде жоңышқаның үшінші 
орымы жалғасуда. Ал 20551 гектар 
жаңа жоңышқаның 17,7 мың гекта-
рына орақ түсті. 

«СБ» ақпарат

Тұтынушылардың есінде бо-
лар, осыдан екі жылдай уақыт 
бұрын әлемде алтын бағасы 
күрт қымбаттады. Соған сәйкес 
бағалы металдардың барлығының 
құны өсті. Лондон, Нью-Йорк, 
басқа да биржаларда бағалы 
заттардың құны қауырт саудаға 
түсті. Сәл бәсеңсігенімен, бүгінгі  
жағдай осыған ұқсас. Әлемде 
бұл құбылыстың табиғатын 
әркім әрқалай түсіндіреді. Жай 
тілмен айтқанда, ақшаның 
құны жоғалып барады. Қазақша 
түсінікке салсаңыз, осыдан екі 
жыл бұрынғы 100 теңгенің құны 
қазір сатып алу қабілеті бойынша 

30 процентке төмендеген. Екінші 
бір қызықты оқырмандар наза-
рына салғымыз келеді. Әдетте 
қымбатшылық кедейдің соры, 
әлемдегі ауыздықтауға келмейтін 
инфляция бүгінде дәулеттілердің 
несібесін молайтып тұр. Бай-
лар қымбатшылықтан үстемелеп 
жиған-тергенін молайта түсуде. 

Әлемде қанша кедей бар? 
Жаһандағы 200-ден астам елдің 
тұрмыс-тіршілігін сараптап көрсек, 
дәл анығына жету қиын. Жал-
пы кедейшілік пен орта тұрмыс-
тағылардың деңгейін өлшеп пішу 
әр жерде әртүрлі. Бізде де солай. 

«...АЛТЫН, КҮМІС 
ТАС ЕКЕН»
тұтынушылардың 
тәбеті тыйылар емес

Жалпы, тұтыну нарығы қызық. Ол әдетте төңірегіндегі 
өзгерістерді жылдам қабылдайды. Соған сәйкес болмыс-бітімін 
тез өзгертеді. Айталық, кешегі пандемияның ауыр кезеңінде 
қалыптасқан қымбатшылық тізбегі әлі кідірместен, сипатын 
бұрынғыдан гөрі күрделендіре түсуде. Қымбатшылық туралы ай 
сайын емес, күн сайын айтатын болдық.

Ауыл тұрғыны, кәсіпкер Сәкен 
Шағыртаев цех құрылысын екі 
жыл бұрын бастаған. Карантиндік 
шектеулерге байланысты жұмысы 
кешеуілдеген жобаның қарқыны 
биыл жаман емес. Кәсіпті өріс тету-
ге аймақтағы «Байқоңыр» әлеу мет-
тік-кәсіпкерлік корпорациясы кө-
мектескен. Қазір ауылдағы цехта бес 
адам тұрақты жұмыс істейді.

– Мақсат – облысты ет өнім-
дерімен қамтамасыз ету. Серік-
тесімізбен бірге қабылдаған жоба-
ның жалпы құны 144 миллион 
теңгеден асады. Ал біздің корпо-
рация бұған 56 миллион теңгеден 
астам қаржы құйды. Бұған цехқа 
керекті мал сою және етті өңдеуге 
арналған құрылғылар сатып алынды. 
Қазір жұмысын бастаған кәсіп кер өз 
өнімдерін жақын күн дері облыстағы 

дүкендерге сатылымға шығарады, 
– дейді «Байқоңыр «ӘКК» АҚ 
жоба ларды талдау және іске асыру 
басқар масы басшысының мін де тін 
атқарушы Мадали Әлішерұлы.

Шағын өндіріс орнында күніне 
5 ірі қара союға болады. Цех то-
лықтай заманауи жабдықтармен жаб-
дықталған. Мал жартылай авто матты 
түрде сойылады. Манты, тұшпара, 
фарш пен котлет секілді жартылай 
дайын өнімнен бөлек, «Сыбаға», 
«Бір асым ет» аты мен арнайы 
қаптамадағы сиыр мен жылқы еті де 
дайындалады. Қо сым ша қазы-қарта, 
жал-жая да бар.

Кәсіпкердің ендігі арманы – ке-
лешек цехты үлкен ет комбинатына 
айналдыру. Әзірге дайын өнімдер 
келісім-шарт арқылы аудан мен қала 
дүкендеріне жеткізілетін болады.

Әзірге орта өнім – 42 центнерден
Сыр диқандары берекелі күздің әрбір сәтін қалт жібермеуге 

тырысады. Қазір ала жаздайғы адал еңбектің өлшемі ретінде 
күміс дән қамбаға құйылып жатыр. Өңірде басты дақыл – 
күрішке орақ салу 26 тамыздан басталды. Екі аптаға жуық 
уақыт ішінде диқандар 4020 гектар алқапты орып, оның тең 
жарымына жуығын бастырып үлгерді. Әзірге орташа өнім  
гектарына 42 центнерден айналып отыр.

«Таңда» жасалған

Sb
Ержан ҚОЖАСОВ,
«Сыр бойы»

Жалағаш ауданының Таң ауылында жартылай дайын 
ет өнімдерін дайындайтын цех жұмыс істейді. «TAN FOOD» 
маркасымен шығатын цех жеті түрлі өнімді нарыққа шығармақ.

Сыр елі экономикасының 
серпінді дамуына аймақтағы мұнай-
газ саласының үлкен үлесі бар. Кеше 
облыс әкімі Гүлшара Әбдіқалықова 
мұнай-газ кешені қызметкерлерін 
кәсіби мерекелерімен құттықтап, 
сала өкілдерін марапаттады. 

– 1983 жылы «Құмкөл» кенішінің 
ашылуы Сыр өңірінің мұнайлы өлке 
ретінде дамуы мен өнеркәсіптік аймаққа 
айналуының негізін қалады. Содан бергі 
уақытта Сыр мұнайы экономикамыздың 
дамуына зор үлесін қосып келеді, өңір 
экономикасының негізгі локомотиві болып 
саналады. Қазірдің өзінде игерілген кен 
орындарының көпшілігі өндірістің соңғы 
сатысына шығып, қалдық қорларын өндіру 
қиын болғанымен, мұнай-газ саласы аймақ 
экономикасын дамытуға үлкен үлесін 
қосып отыр. 

Қазақстан Республикасының Прези-
денті Қасым-Жомарт Кемелұлы Тоқаев 
осы жылғы 1 қыркүйектегі Жолдауын-
да геология саласын дамытуға аса көңіл 
бөлу қажеттігін атап өтті. Сондықтан 
жаңа перспективалы учаскелерді бар-
лау мәселесі өзекті болып отыр. Ол 
біздің бағдарламаларда бар. Қазіргі 
таңда республикалық бюджет есебінен 
3 шөгінді бассейнін геологиялық зерде-
леу жұмыстары жүргізілуде. Осы ретте 
өңіріміздің мұнай өндіруші және барлау-
шы компаниялары да атсалысуы қажет. 

Кейбір компаниялар бұл жұмысқа қазірдің 
өзінде кірісіп кетті.

Бүгінде «Кеңқияқ-Атырау» мұнай 
құбырының реверсін кеңейту жобасы 
аяқталу үстінде. Жоба толығымен іске 
асқанда Қызылорда облысының мұнай 

өндіруші компаниялары үшін ішкі нарыққа 
мұнай жеткізу жүктемесін төмендетуге 
мүмкіндік береді. Осыдан түскен кіріс 
арқылы еңбекақы төлеу қорын ұлғайтуға, 
тарифтерді қайта қарауға мүмкіндік туады 
деп сенемін, – деді облыс әкімі.

Аймақ басшысы мұнай компания-
лары былтырдан бастап COVID-19 
інде тімен күреске өзіндік үлес қосып, 
меди циналық мекемелерді құрал-жаб-
дық тармен қамтамасыз еткені үшін алғыс 
білдірді. Сондай-ақ, мұнай компания-

лары қызметкерлерінің 84 проценті 
екпе алғанын, әрі қарай да вакциналау 
жұмыстарын толықтай жалғастыру  қажет-
тігін атап өтті.

Мұнан кейін облыс әкімі мұнай-
газ саласында ұзақ жыл еңбек еткен 
қызметкерлерді Қызылорда облысының 
Құрмет грамотасымен марапаттады. 

Жиында сала ардагері Барлыбай 
Биманов мұнай-газ кешенінің аймақ 
эконо мика сының дамуына қосатын үлесі 
елеулі екенін айтты, еңбек озаттарының 
еңбегі ескерілетін мұндай шаралар 
қоғамды нығайтатынын жеткізді.

Мереке аясында марапатталған қыз-
меткерлердің қатарында Қызылорда аз 
тонналық мұнай өңдеу зауыты ЖШС-ның 
машинисі Мұрат Көшкінбаев та бар. Жи-
ырма жылға жуық осы салада қызмет еткен 
ол мұнай халықтың игілігіне айналғанын, 
мастерліктен басталған еңбек жолы табыс-
ты болғанын айтты.

Шарадан соң облыс әкімі мамандардың 
зерттеуінше, кең даламызда әлі де мұнай 
қорлары бар екенін, сондықтан осы 
бағыттағы геологиялық зерттеу жұмыстары 
жақсы нәтиже беріп, мұнай компаниялары 
әрі қарай өркендей түссе, жаңадан жұмыс 
орындары құрылып, әрбір отбасының та-
бысын еселейтінін атап өтті. 

Айта кету керек, Тәуелсіздіктің 30 
жы лында мұнай-газ кешені мемлекет эко-
номикасының негізіне айналды. Елі міз 
2020 жылдың рейтингі бойынша әлемдік 
мұнай қорында 11-орынға тұрақ таған. 
Бүгінде аймақта мұнай-газ кен орындарын 
игерумен 22 компания айналысады. 

МҰНАЙ-ГАЗ ҚЫЗМЕТКЕРЛЕРІ 
МАРАПАТ БИІГІНДЕ

Жылу маусымы:
Тариф төмендеді, құбырлар жаңаруда

Жанын жақсылыққа 
қиған

Жолдау2

БАСПАСӨЗ ТУРЫ

Жұмабек ТАБЫНБАЕВ,
«Сыр бойы»Sb

Қазір су жағдайы – әлемдегі өзекті тақырып. 
Президент: «Біріккен Ұлттар ұйымы алдағы он 
жылдың ішінде жаһандық деңгейде су ресурсының 
тапшылығы болады деп болжам жасап отыр. 2030 
жылға қарай су тапшылығының көлемі 40 пайызға 
жетуі мүмкін. Сондықтан біз жаңа технологиялар 
мен цифрландыру арқылы суды үнемдеуге көшуіміз 
керек» деді. Сондай-ақ, Жолдауда еліміздің алты об-
лысында су қоймасы салынатыны жарияланды. 

Сырдария өзені Орта Азияның бірнеше мемлекетін 
басып өтеді. Дария бойында төрт мемлекеттің егіндік 
алқабы бар. Оған қоса Қырғызстан жаз айларында 
энергетикалық режимде жұмыс жасауға көшкен. Ай-
налып келгенде, Сырдария өзенінің соңғы өзегіндегі 
Қазақстан үшін судың жағдайы өте маңызды. Есесіне 
қыс айларында дарияға судың мол түсуі Түркістан 
және Қызылорда облыстарына өзіндік қиындығын 
келтіреді. 

– Сырдария өзенінің бойында «Шардара» су 
қоймасы мен «Көксарай» су реттегіші бар. Алайда 
олар қысқы мезгілде жоғарыдан келген мол суды 
қабылдауға қауқарсыз. Сондықтан дария арқылы мол 
судың белгілі бөлігі біздің облысқа жіберіледі. Ал 
оны тиімді пайдалануға мүмкіндік беретін құрылғы 
жоқ. Ол су қоймасы бола ма, су реттегіші бола ма? 
Бұл жөнінде мәселе жиі көтеріліп келді. Аталған 
ұсыныстың қолдау тапқаны қуантады. Сол арқылы 
қыс айларында дариядағы суды ысырапсыз жинап, 
жазда су тапшылығынан құтылуға мүмкіндік туа-
ды. Қысқасы, Мемлекет басшысы айтқандай, суды 
үнемдеуге баса көңіл бөлуіміз қажет, – дейді   Арал-
Сырдария бассейндік инспек циясының басшысы 
Сейілбек Нұрымбетов. 

Кейінгі екі жылдағы су тапшылығы сырбойылық 
ди қандарға үнем мәселесіне көбірек көңіл бөлу 
қажеттігін үйретті. Бұл бағытта «Қазсушар» РМК 
облыс бойынша филиалының мамандары тиісті іс-
шаралардың жүзеге асуына жұмыла кірісті.

– Биыл облыстағы егін алқаптарына 2 млрд 900 
млн текше метр көлемінде су қажет екені есептелді. 
Десе де, жаз айларында кездескен қиындыққа 
байланысты арнайы іс-шара жоспары жасалды. 
Нәтижесінде суды ысырапсыз пайдалануға жол 
ашылды. Егілген күрішке су жеткізілді. Жолдауда 
айтылған аталған саланы цифрландыру мен суды 
үнемдеу мәселесі кезек күттірмейді. Су пайдалану 
міндетіне жаңаша көзқарас қажет еді. Мемлекет бас-
шысы айтқандай, өңірде алдағы уақытта жаңадан су 
қоймасының пайдалануға берілетіндігі – жергілікті 
диқандар ғана емес, тіршілік өзегі дариямен тамыр-
ласып жатқан барлық ел үшін қуанышты жаңалық. 
Әрине, алдағы уақытта су қоймасының облыстың қай 
аумағында салынатыны белгілі болады. Бұл өңірдегі 
су шаруашылығына қатысты түйткілді тарқатуға 
үлкен ықпал етеді деп білеміз, – дейді филиал дирек-
торы Хамит Биімбетов бізбен әңгімесінде. 

«Қызылордажылуэлектрор-
талығы» МКК-нің мұнан өзге де 
жасап жатқан жұмыстары же-
терлік. Кәсіпорынның активтерін 
жаңалау, қайта жаңғырту және 
техни калық қайта жарақтандыру 
мақсатында 2015-2020 жылдарға 
жалпы сомасы 8 млрд 619,4 млн 
теңгеге инвестициялық бағдар лама 
бекітілген. Ол бойынша жаңғыр-
тылған нысандарға ҚР Ұлттық эко-
номика министрлігі Табиғи монопо-
лияларды реттеу комитетінің облыс 
бойынша департаментінің бастама-
сымен баспасөз туры өткізілді.

Журналистер департамент 
өкіл дерімен бірге қаладағы жылу 
құбырларын ауыстыру жұмыстарын 
көрді. Мұнан соң оңтүстік бу 
қазандығының жылу маусымына 
дайындығымен танысты. Қаланың 
25 процентін жылумен қамтамасыз 
ететін нысандағы 7 қазандықтың 
4-уі былтыр күрделі жөндеуден 
өткен.

Инвестициялық бағдарлама ая-
сында өткен жылы 1 млрд 382,408 
млн теңгеге іс-шаралар орындалған. 
Оның ішінде 7,9 шақырым квартал-
аралық жылу жүйелерін жөндеу, 
«Нұрлы жер» бағдарламасы бо-

йынша ұзындығы 1,4 шақырым 
магистральді жылу желілерін қайта 
жаңарту жұмыстары жүргізілген.

Инвестициялық бағдарламада 
көз дел ген шараларды іске асыру 
нәти жесі қазандықтар мен жабдық-

тардың се нім ділігін, тиімділігін, 
жылу  алмасуын жақсартып, тозығы 
жеткен жылу жүйе лерін 41,5-тен 
40,5 процентке төмендеткен.

– Жаңа құбырлардың ең басты 
артық шылығы — жылу ысырап-
шылдығын 14,1-ден 13,87 процентке 
төмендетіп, барынша бір температу-
раны ұстап тұруында. Себебі, барлық 
салынған құбырлардың сырты пе-
нопласт тектес өніммен қапталған. 
Әдетте бұл өнімді құрылыс нысан-
дарында жылуды іште сақтап тұру 
үшін қолданады. Өз кезегінде бұл 
құбырлар жылу жүйелерінің то-
зуын 42 проценттен 41,5%-ке, ал 
өндірістік жабдықтардың тозуын 43 
проценттен 42,3%-ке төмендетпек, 
– дейді Табиғи монополияларды 
реттеу комитетінің облыс бойынша 
департаменті басшысының орынба-
сары Ғалым Толыбеков.

Десе де, барлық аумақтың 
жөндеу жұмысына едәуір қаражат 
қажет. Қазіргі уақытта кәсіпорын 
станцияны алдағы жылыту маусы-
мына дайындау, экономикалық даму, 
техникалық қайта жарақтандыру 
және реконструкциялау бойынша 
бірқатар іс-шараларды орында-
ды. Биыл кәсіпорын өз қаражаты 
есебінен 35 млн теңгеге негізгі және 
қосалқы жабдықтарды, ұзындығы 
4,3 шақырым кварталаралық жылу 
желілерін жөндеуде. Сондай-
ақ, облыстық бюджеттен жылу 
энергетикалық жабдықтарды қайта 
жаңартуға және дамытуға 299,741 
млн теңге бөлінді. Қазіргі уақытта 
жұмыс аяқталуға жақын.

– Қала бойынша жылу беру мау-
сымына дайындық аясында кәсіп-
орынның өз қаражаты есебінен 
57 млн теңгеге 7 шақырым жылу 
құбырын ауыстыру жұмыстары 
жүргізілді. Одан бөлек, «Нұрлы 
жер» бағдарламасы бойынша рес-
публикалық бюджеттен 1 млрд 267 
млн теңге қаралып, оған сыйым-
дылығы 720 мм магистральді 
жылу желілері ауыстырылды. №3 
газ турбина қондырғыны 666 млн 
теңгеге, қосым ша 300 млн теңге 
қаржыға қосалқы қон дырғылар 
жөн делуде, – дейді «Қызыл орда -
жылу электрорталығы» МКК дирек-
торы ның орынбасары Бақытжан 
Молдиманов.

Қызылорда қаласы бойынша 
жылу өндіру, тарату қондыр ғы лары-
ның бар лығын жөндеу аяқ талуда. 
6 қыркүйектен бастап құбыр -
ларды сумен толтырып, гидрав ли -
калық сынақ жүргізу жоспарда тұр. 
Кәсіпорын 15 қазанда жылу беруге 
толық көшуге дайын. Қазірге дейін 
дайындық жұмыстары 85 процент 
аяқталып тұр.

Судың 
сұрауы 
бар

Әділжан ҮМБЕТ, 
«Сыр бойы»Sb

Мемлекет басшысы Қасым-Жомарт 
Тоқаев халыққа Жолдауында өзге өңірлермен 
қатар Қызылорда облысынан су қоймасы 
салынатынын айтты. Шын мәнінде, өңір үшін 
өзекті болып тұрған бұл мәселе дер кезінде 
көтеріліп отыр.

Жылу маусымы:
Тариф төмендеді, құбырлар жаңаруда

Биыл Тәуелсіз ді гі-
мізге 30 жыл. Алдымыз-
да жаңа тарихи кезең 
басталғалы тұр. Мем-
лекет басшысы Қасым-
Жомарт Тоқаев Қазақстан 
халқына арнаған Жолда-
уында осындай тарихи 
белеске нық қадаммен 
аяқ басудың айқын 
бағдары көрініп тұр.
Жер-жаһанға зор қауіп 
төндірген пандемияға 
қарсы күресте Қазақстан 
халқы шынайы патрио-
тизм көрінісін байқатты. 
Алаштың анасы атанған 
Сыр жұртшылығы бір-
лігінің арқасында ін-
дет тің беті қайта бастады. Дәрігерлердің, құқық қорғау 
органдарының, қарапайым халықтың жұмылған жұдырықтай 
топтасуы қиындықтан шығудың бірден-бір ақиқатына айнал-
ды. Бірлік, тұтастық қиын сәтте байқалды. 

Биылғы Жолдауда ауыл шаруашылығын дамытуға 
айрықша көңіл бөлінді. Неге десеңіз, ауыл шаруашылығын 
дамытпай бәсекеге қабілетті экономиканы құру мүмкін емес. 
Азаматтардың әлеуметтік әл-ауқатын арттыру үшін баспана 
мәселесін шешудің жолдары айқындалды. 

Баршамыз өз-өзімізді дамытуға күш салуымыз керек. 
Өйткені замана сынағы бізден үздіксіз қозғалысты, мықты 
күш-жігерді, табанды еңбекті талап етіп отыр. 

Жолдаудағы білім беру, денсаулық сақтау саласын 
жаңаша дамыту елді мекендерді одан әрі көркейту мәселесінің 
жан-жақты айтылғанына сүйсінбей болмайды. Адамды, 
қоғамды уақыт талабына сай жетілдіру сөз болды. Ғылымды 
дамытудың айқын жолы баяндалды. 

Жаңа жағдайдағы Қазақстанда нағыз іс-қимыл кезеңі 
басталғалы тұр. Оған әрбір азаматтың атсалысуы – басты па-
рыз. Бұл ретте біздер жол мамандары, алғы шептен көрінуге 
тиіспіз. 

А.ШОМАНОВ,
«Қызылорда жолдары»

АҚ президенті

Білім – болашаққа 
бағытталған инвес-
ти ция. Жыл сайын 
мем лекет тарапынан 
маңызды салаға ерек-
ше мән берілетіні 
сондықтан. Биыл да 
жылдағы дәстүр үзбей 
жалғасын тапты. Пре-
зидент Қасым-Жомарт 
Тоқаев «Халық бірлігі 
және жүйелі реформа-
лар – ел өркендеуінің 
берік негізі» атты 
Жолдауында еліміздің 
алдағы даму страте-
гиясын айқындап, сан 
салаға серпін берер 
жаңашылдықтармен 
бөлісті.

Оның ішінде сапалы біліммен қамту мәселесі алғашқы 
орында. Мемлекет басшысы цифрландыру трендтері, 
жаһандану жағдайындағы білім беру мазмұнын трансформа-
циялау өзекті екенін алға тартты. Сондай-ақ, коронавирустың 
білім саласына әсері айтарлықтай болғанын және одан 
шығудың жалғыз жолы – жаңа жағдайға бейімделу екенін 
қаперге салды. Расында, 2020 тарихта ерекше жыл ретінде 
есте қалды. Алқымнан алған індет көптеген салаға салқынын 
тигізді. Білім беруде бұрын-соңды болмаған өзгеріс орын 
алып, қашықтан оқыту тәсілі қолданылды. Ол – ұстаздар 
қауымына үлкен сын болды. Коронавирустың кедергісімен, 
пайдалы тұсы жоқ емес. Мұны ІТ құзыреттіліктің артқанынан 
байқауға болады. Университет оқытушылары жаңарған 
әдістер арқылы дәріс берудің тиімді тәсілін меңгерді. 
YouTube арнасында телесабақтар топтамасы әзірленіп, 
қолжетімді ресурс қалыптасты. Алайда, телефон мен компью-
терге телмірген студенттер үшін онлайн мен дәстүрлі білімнің 
айырмашылығы жер мен көктей. Қуантатыны, биыл білім алу-
шылар университет қабырғасында оқуын жалғастырады және 
эпидахуалға байланысты олардың қауіпсіздігін қамтамасыз 
ету күн тәртібінде болмақ. 

Бұл ретте ғылымды өркен дету жолындағы әрбір қадам 
жоғары оқу орындарының жауап кершілігін еселейді де-
сек, артық айтқандығымыз емес. Жастардың әлеуетін арт-
тыру, бәсекеге қабілетті маман даярлау жолындағы ізденіс 
жалғасын табады. Біздің алдымызда қашықтан оқыту 
кезіндегі білім сапасы кемшіліктерінің орнын толтыру, сала-
ны алға сүйреу міндеті тұр. Бастысы, жоспар жүйелі, қолдау 
жеткілікті. Оған кешегі Жолдауда көтерілген бастамалар 
дәлел. Президент алдағы 3 жылда ұстаздардың еңбекақысын 
өсіруге 1,2 трлн теңге бөлуді, оқытушы-педагогтардың кәсіби 
біліктілігін 5 жыл сайын емес, енді 3 жыл сайын көтеру, 
оқушылар арасындағы ғылыми жоба конкурсы мен олимпиа-
да жеңімпаздарын тәрбиелеген педагогтарды марапаттау-
ды тапсыруы саланы дамытуға серпін берері анық. Жетекші 
ғалымдарға тұрақты және өз еңбегіне лайықты жалақы 
төлеу, ғылыми ұйымдарды тікелей қаржыландыру, гранттық 
қаржыландыру бойынша  жобаны орындау мерзімін 5 жылға 
ұзарту мәселесінің көтерілуі де ғылымды дамытуды көздейді. 
Құжатта мұнан өзге көтерілген әлеуметтік мәселе көп, оның 
шешімін қамтитын жобалар қарастырылған. Тәуелсіздіктің 
30 жылдығы тұсында жария лан ған Жолдау осынысымен де 
жұрт шылықтың айрықша ықыла сын аударды. 

Гүлзира ОРАЛОВА,
Қорқыт ата атындағы Қызылорда университетінің 

аға оқытушысы,
филология ғылымдарының кандидаты

Тарихи 
кезең алда 
тұр

Қазалы ауданында қысқа 
дайындық шаралары қызу 
жүргізілуде. Бұл  маңызды 
мәселе күн тәртібіне тұрақты 
түрде қойылған.

Аудан әкімі Мұхтар Оразбаев 
кент  орталығындағы қос бірдей 
ау ру ханаға арнайы барып, қысқы 
жылу беру маусымына дайындық 
жұмыстарымен танысты.

Қазалы ауданаралық ауру-
ханасында бас дәрігер Бақытгүл 
Әлішеваның айтуынша, ауруха-
на қысқы жылу беру маусымына 
тастүйін дайын. Жылу қазандығы 
өткен жылы «көгілдір отынға» 
ауыстырылған. Қазір табиғи отын-
мен жылытылатын 3 бу қазандығы 
бар. Сондай-ақ, қосымша сұйық 
отынмен жылытылатын 1 бу 
қазандығы дайын тұр. Оған қажетті 
10 тонна сұйық отын қоры да бар. 
Бақытгүл Әлмәмбетқызы Қазалы 
ауданаралық ауруханасына қарасты 
емдеу мекемелерінің жылу беру мау-
сымына дайындық жұмыстары на-
зарда тұрғанын жеткізді.

«Қазалы теміржол ауруханасы» 
ЖШС директоры Құбыл Ршымбетов 
аудан басшысына жақында аурухана-
да МРТ орталығы мен ПТР зертхана-
сы іске қосылатынын,  қазір қажетті 
құрал-жабдықтар сатып алынып, ма-
мандар қосымша курстан өткені ту-
ралы ақпаратты  бөлісті.

Ауданда ПТР зертханасының 
ашылуы – жағымды жаңалық. Айта 
кетерлігі,  бұған дейін тест сынамала-
ры Қызылорда қаласы мен Арал ау-
данына жөнелтіліп келген. Енді оның 
қорытындысын Қазалыда анықтауға 
болады.

Биболат СӘТЖАН,
«Сыр бойы»Sb

Қызылордада жылу тарифі төмендеді. Былтырғы жылу 
маусымында қаланың көпқабатты үйлер тұрғындары әр 
шаршы метр үшін 91,37 теңге төлеп келсе, биыл қыркүйек 
айынан бастап 83,79 теңге уақытша өтемдік тариф бекітілді. 
Алдағы жылу маусымына дайындық жұмыстарының 
деңгейі сынақтан өтетін уақыт та таяу. Сондықтан 
мамандар қаланы жылумен қамтамасыз ететін нысандарда 
пысықтау жұмыстарын жүргізуде. Қазір жауапты науқанға 
әзірлік аяқталуға жақын. Қазандықтар, магистральді 
және кварталішілік желілер жаңғыртылды. Бұл ескірген 
желілердің үлесін азайтуға мүмкіндік берді.

Білім мен 
ғылымды
дамыту 
назарда

ПІКІР-ПАЙЫМ

Президент бірінші мәселе ретінде 
еліміздегі пандемиядан кейінгі экономикалық 
дамуға назар аударады. Расында COVID-19 
пандемиясы әлемдік экономикалық 
жағдайға әсер етіп, індет кезінде әлеуметтік-
экономикалық шығындарға тап болдық. Ко-
ронавирустан бүкіл әлем бойынша мыңдаған 
адам құрбан болды, халықтың әлеуметтік-
мәдени өміріне айтарлықтай шектеулер 
қойылды және әлемдік экономиканың тен-
денциялары түбегейлі өзгерді. Бүгінде қысқа 
мерзімді, орта мерзімді және ұзақ мерзімді 
жоспарда адам шығыны мен экономикалық 
шығындардың қандай болатынын болжау 
қиын. Дегенмен, экономикалық дамудың 
жеке болжамдарын және Жолдауда айтылған 
COVID-19 пандемиясының теріс салдарын 
жоюға арналған шараларды ескеру маңызды. 
Бұл халықтың әлеуметтік-мәдени өмірінің 

дең гейіне тікелей әсер ететін эконо микалық 
процестердің ықти мал дылығы туралы нақты 
көз қарасты және микро, макродеңгейде 
қаржы-экономикалық жағдайды тұрақ-
тандыру бойынша қабыл данған нақты шара-
ларды қалып тастыруға мүмкіндік береді.

Екінші мәселе – денсаулық сақтау 
жүйесінің тиімділігін арттыру көзделген. 
Елімізде өзге мемлекеттер секілді соңғы 
жылдары денсаулық сақтау жүйесін 
реформалауға айтарлықтай күш салынып 
келеді. Денсаулық сақтауды реформалауда 
бірқатар себептерге байланысты әртүрлі, 
оның ішінде экономикалық, саяси және 
құрылымдық негіздегі айырмашылықтар 
бар. Жолдауда айтылғандай, медицина 
саласына қомақты қаржы құюмен қатар, 
осы ресурстарды тиімді пайдалануды ой-
лануымыз қажет. Бұл тұрғыда тиімділікті 
бағалау денсаулық сақтау жүйесінің 
өнімділігін арттыру үшін қажетті шешім 
қабылдау процесін жеңілдетеді. Денсаулық 
сақтаудың ақпараттық технология лары 
жүйенің тиімділігін арттырудың құралы 
екендігін ескеруіміз қажет. Әсіресе, элек-
тронды емханалар мен телемедицина 
секілді институционалдық ақпараттық тех-
нологиялар тиімділігін баршамыз білеміз. 
Жалпы бұл бөлімде көтерілген мәселелер 
мемлекеттік басқару органдары басшылары-
на денсаулық сақтау жүйесінің тиімділігін 
арттырудың жаңа құралын ұсынады.

Сапалы білім беру мәселесі 
қарастырылған бөлімде білім және ғылымға 
ерекше мән беріл ген. Білім сапасы, бұл жалпы 
алғанда, отандық білім берудің және жоғары 
деңгейдегі мамандар дайындығы жүйесіндегі 
бас ты мәселе. Мемлекеттің интел лектуалдық 

әлеуетінің өсуі, экономикасының табысты 
үдемелі дамуы мен бәсекеге қабілеттілігі 
білім саласының сапалық дең гейіне байла-
нысты. Сапалы білімге қол жеткізу үшін 
оқу бағдар ламалары үнемі бағаланып және 
қайта қарастырылу процестері жүріп оты-
руы қажет. Бұл тұста жұмыс берушілер, ата-
аналар мен студенттердің пікірлері қажетті 
бағалау мен түзетулер туралы құнды ақпарат 
бере алады. Сапалы білім беруді қамтамасыз 
етудің кейбір тиімді шараларына тәжірибелі 
профессорларды тарту, жоғары оқу орын-
дары арасындағы ынтымақтастықты да-
мыту және білім беру ортасын жақсартуға 
күш салу жатады. Сондықтан ғылым мен 
жоғары білім саласындағы жаңа бастама-
лар ауқымды міндеттерді жүзеге асыруға 
септігін тигізеді.

Өңірлік саясатты жетілдіру бағытында 
аймақтық инно вациялық процестердің 
өңірлермен бірлескен эволюциялық даму-
ына ерекше мән берген жөн деп ойлаймыз. 
Өңірлік деңгейдегі инновациялық процес-
тер – өңірлік саясатты дамытудың кілті. 
Жолдауда экологиялық және экономикалық 
саясаттың үйлесімінен тұратын ел мен оның 
өңірлері дамуының қазіргі заманғы пара-
дигмасына негізделген міндеттер тұр. Бұл 
табиғи ресурс тарды ұтымды пайдалануға, 
оларды қорғауға және қалпына келтіруге 
бағытталған шаралар жүйесін қамтитын 
экологиялық саясаттың негізі болмақ. 
Экологиялық қауіпсіздік саласындағы 
өңірлік саясатты қалыптастыру мен жүзеге 
асырудың әдістемелік негіздерін әзірлеу 
елдің және оның аймақтарының тұрақты 
әлеуметтік-экономикалық дамуы на қол 
жеткізудің ең маңызды шарты деп ойлай-
мыз. Сонымен қатар, проблемалық өңірлер 

мен өңірлердегі мәселелерді анықтау және 
осылайша аймақтық саясатты жетілдіру 
түрлі экономикалық субъектілердің тұрақты 
дамуы үшін маңызды.

Бесінші мәселе – экожүйе лердің еңбек 
нарығына, бизнеске елеулі ықпалына 
мән беріледі. Экономика саласындағы 
сарапшылардың басым бөлігі тиімді 
экожүйені еркін экожүйе мен еркін 
экономикаға балайды. Бәсекелестікті еркін 
экономиканың және экожүйенің негізгі 
шарты деп көрсететін зерттеушілер де бар. 
Біздің ойымызша, кәсіпкерлер, инвестор-
лар мен мемлекет мәселені шешу жолында 
бірігіп, серіктес болса, онда тиімді эконо-
мика мен экожүйе құрылады. Кәсіпкерлікте 
цифрландыру үлкен маңызға ие. Сондықтан 
инновациялардың тиімді экожүйесі цифрлық 
трансформацияны негізгі драйверіне айнал-
дырар еді.

Мемлекет басшысы алтыншы мәселе 
– саяси жаңғыру және адам құқығын 
қорғау бойынша тұжырымдар жасай-
ды. Саяси жаңғыру бойынша жүзеге 
асырылатын міндеттер елдің саяси өмір 
ландшафтындағы елеулі өзгерістер әкелуі 
тиіс. Қазіргі Қазақстанның қоғамдық-саяси 
өміріне әсер ететін пікірталастарды сарап-
шылармен жүргізіп, қоғам назарына ілінген 
мәлімдемелердің мәнін айқындауымыз 
қажет. Елдің саяси жаңғыруының 
ерекшеліктеріне мән беріп, қоғам мүшелері 
арасында көп көтеріліп жүрген тіл, дін, тари-
хи мұра, ұлттық бірегейлікті нығайту бойын-
ша мәселелерге мән берген жөн. Елдің саяси 
жаңғыруы ұлттық бірегейлікті түсінуді талап 
етеді деп ойлаймыз. Осы бөлімде сыбайлас 
жемқорлық, оның ішінде тұрмыстық сыбай-
лас жемқорлық мәселесі көтеріледі. Жал-
пы кез келген мемлекеттік мекемеде заңға 
қайшы «делдалдық» қызмет атқаратындар 
қоғам өміріндегі сыбайлас жемқорлықтың 
күрделі салдарын туғызады. Елімізде жүріп 
жатқан институционалдық реформалармен 
қатар, тұрмыстық сыбайлас жемқорлықпен 
күрес кең ауқымды әлеуметтік-саяси өзгеріс-
тер қажеттілігін көрсетіп отыр.

Ұлттың ұйысуы бойынша мәселелер 
жетінші бөлімде қарас тырылады. Жал-
пы ұлттық бірегейлікті қалыптастырудағы 
әлеу меттік құбылыс – бірліктің құндылығы 
қоғамды топтастыруда жатыр. Сәйке-
сінше, ұлттың, қоғамның ұйысуы қоғам 
мүшелерінің бірі гуімен байланысты. 
Өйткені, қазіргі кезеңдегі адамзаттың даму 
про цесі халықтардың бірігуімен тығыз бай-
ланысты. Демек, ұлттың ұйысуын ескер-
мей кез келген саяси, ұлттық, этносаралық 
мәселелер шешілмейді. Бұл тұрғыда 
«Әлеуметтік кеңістік» түсінігі негізінде де 
мән берген жөн деп ойлаймыз. Мәселен, 
қазір қолданылып жүрген «Әлеуметтік 
білім» ұғымы жаңа құндылықтар иеленіп, ол 
қоғамның ұйысуына ықпал ететін демо кра-
тиялық білім, бірлескен ынтымақ тас тықтағы 
білім ретінде түсіндіріле бастады.

Жалпы осы жылғы Жолдауда реформа-
лар мәселесі ерекшеленіп тұр. Мемлекет бас-
шысы көтерген жеті мәселеде халық бірлігі 
қажет және осы бірлік ел өркендеуінің негізі 
болмақ.

Мұрат НАСИМОВ,
саяси ғылымдарының кандидаты, 

қауымдастырылған профессор, 
«Болашақ» ғылыми-зерттеу 

институтының директоры

Мемлекет басшысы Қасым-Жомарт Тоқаевтың Қазақстан халқына 
Жолдауында негізгі 7 мәселеге мән беріліп, халықтың әл-ауқатын арттыруға 
бағытталған 5 бастама көтерілді. Ел өркендеуінің негізі халық бірлігі мен 
жүйелі реформалар екендігі белгілі болды.

Ел бірлігі – 
өркениет 
өзегі

Ауруханалар 
қысқа 
дайын

Сол қазақ әлі тойын дүркіретіп 
жатыр. Қыз ұзатып, ұлын 
үйлендіріп дегендей, әлгі алыс-
берісте алтын-күмістің берекесі 
тасып-ақ тұр. Бірақ қымбат алтын-
ды ауырсынып жатқан қазақты 
тағы байқамадым.

Ертеден келетін «Алтын-күміс 
тас екен, арпа-бидай ас екен» деген 
сөз бар. Қазақ басынан өткізгесін 
айтады. Талай ашаршылықты, 
дүниенің астан-кестеңін көріп, 
бір үзім нанға зар болғанда 
шындықтан туған ғой. Біз осылай 
демесек те, жан қиналғанда бағалы 
бұйымдардың түкке тұрғысыз 
екенін жақсы білеміз. Үндістанның 
тәуелсіздігін қорғап, кейін пре-
мьер болған Индира Ганди «Аш 
адамның түсіне нан құдай түрінде 
енеді» депті. Айта берсеңіз теңеу 
сөздер толып жатыр. Бірақ бүгінгі 
нарық ауыздықтауға көнбейді, 
қымбатшылықты қанша сарсы-
лып тауысқанымызбен, тұты-
нушылардың тәбеті әлі тыйылмай 
отыр. Қазақ байып кетті ме, әлде 
оның басқалай себептері бар ма? 

Бірақ бір айқындық барын 
жасырғымыз келмейді. Халықтың 
70 проценті айлықтан айлыққа 
дейін өмір сүреді. Осыған қара-
мастан тәбеті тыйылмайды. Арғы 
жағын өзіңіз пайымдай беріңіз. 

Неліктен? Шамамыз келгенше 
талдау жасап көрелік. Соңғы жыл-
дары халықтың тұтынушылық не-
сиеге деген тәбеті тым артты. Пре-
зиденттен бастап  төлем қабілеті 
жоқ тұрмысы төмен адамдардың 
несиесін кешіргеніне, Мемлекет 
басшысының соңғы ескертуіне 
қарамастан, тұтынушылық не-
сие елімізде еселеп өсе түсті. 
Тіпті кейбір деректерге сүйенсек,  
мұның соңы тұтынушылардың 
жаппай қайтару қабілетін жо йып, 
техникалық сипаттағы дефолт 
тудыруы мүмкін деген қауіпті 
әңгімелер туғызуда. Басқаша айт-
қанда, әлемді 2008 жылы дүр 
сілкіндірген ипотекалық дағ да-
рысты бүгінгі жағдаймен байланы-
стыратындар көп. 

Барлығы ақшаға, дұрысы не-
сиеге, қарызға сатып алынады. 
Алтын-күміс, басқаларыңыз да 
сондай. Бүкіл жүйе әлгі тойымсыз 
тұтынушылар үшін жұмыс істеп 
жатыр. Нақты мысал келтірейін. 
Қаласаңыз, алтын-күмісті қарыз-
ға беретін банктер оны жыл үле-
сіне бөліп тастайды. Уақыт өт-
кен де тұтынушы оның еселенген 
ба ғасын төлейді. Мұны жай тілмен 
айтқанда «рассрочка» дейді. Біз 
қызылордалықтардың төлеу қа бі-
леті қандай деңгейге жеткенін біл-
мейміз, бірақ проб лема респуб лика 
бойынша ушы ғып тұр. 

Жыл басында Ұлттық Банктің 
төрағасы Ерболат Досаев халықтың 
банктер алдындағы қарызы шектен 
асып бара жатқанын, сондай-ақ 
оның көлемін азайтудың тетіктерін 
қарастыруға кірісетінін айтқанда, 
сарапшылар халықтың несиесіз 
өмір сүре алмайтынын жеткізіп, 
дабыл қаққан еді. Демек, халықтың 
несиеге тәуелділігі Үкіметтің қа-
лауымен емес, жеке басының қа-
жеттілігіне тәуелді болып қалғанын 
аң ғартады. Ойланасың, бәлкім әлгі 
сарапшылар банктердің мүддесін 
қорғайтын шығар?

Биыл екінші тоқсанның қо ры-
тындысы бойынша әрбір қазақ-
стан дықтың орта есеппен 450 мың 
теңге көлемінде несиесі бар еке ні 
анықталды. Несиелендірудің ең 
жоғары динамикасы мамырда бай-
қалып, жеке тұлғаларға берілген 
жалпы несие портфелінің (7,9 трлн 
теңге) үштен бірі тұрғын үй заем-
дарына тиесілі болса, жартысынан 
көбі тұтынушылық несиелердің 
үлесіне тиген.

Сарапшылар пікірінше, адам-
дар өз қалауын басқара алмайтын 
деңгейге жетті. Тағы бір есеп былай 
дейді. Бұл жалпы әлемдік үрдіске 
тән. Кейбір адамдар әл-ауқаты неге 
жететінін бағамдай алмай, несие 
арқылы қымбат көлікті тізгіндеп, 
зәулім үйлерде тұрғысы келеді. 
Мамандардың пайымдауынша, 
несиелік тәуелділікке әкелетін 
бірден-бір фактор осында жатыр.

Дамыған елдерде жылжымай-
тын мүлікті, автокөліктерді, электр 
энергиясын, азық-түлік өнімдерін 
сатудан және медициналық сақ-
тандырудан түскен ақша капита-
лы қор нарығына қатысушыларға 
үлкен пайда әкеледі. Бұл халық-
аралық нарықтағы қаржы айна-
лымының еселеп көбеюіне алып 
келген. 1983 жылдарға дейін ха-
лықаралық нарықтағы қаржы ай-
налымы 2,3 млрд доллар болса, 
2001 жылы 130 млрд доллар, 2020 
жылдың аяғында 72 трлн долларға 
дейін жетіпті. 2007-2021 жыл-
дар аралығында әлем бойынша 
несиелендіру 51 трлн долларға 
жетті. Мұның 80 проценті банк 
пен салымшылар арасындағы не-
сиелендіру интеграциясы арқылы 
жүзеге асты, дейді бірқатар сарап-
шылар.

Кейбір сарапшылар фило-
соф Маурицио Лаццараттоның: 
«Әлемдік экономиканың күрета-
мырына қан жүгіртіп тұрған 
сала – қарыз экономикасы» тео -
риясын келтіріп, адамдар кө-
лікті, пәтерді, тұрмысқа қа жет ті 
заттарды банктерден несие алу 
арқылы қол жеткізіп, бұл құ ры-
лыс компанияларының да, сол 
тех нологияларды айналымға шы-
ғарып отырған зауыттардың да 
жұмысын жүргізеді деген пікірін 
алға тартады. Қарыз экономи-
касы қоғамды несие берушілер 
мен қарыз алушыларға бөліп, 
әлеуметтік қатынастардың жаңа 
моделін қалыптастырды, яғни 
іздің қаржы саясатындағы ұста-
нымымыз М.Лаццараттоның тұ жы-
рымдамасымен үйлеседі. 

Бірқатар сарапшылар «қазір 
банк саласына ғана емес, эконо-
микаға жаңа саясат керек. Ол ең 
алдымен тұрғындардың табысын 
көтеруге бағытталуы тиіс. Банктен 
несие алудан шеттетілгендер мик-
ро қаржы ұйымдарының көмегіне 
жүгінуге мәжбүр. Адамдардың 
несиеге деген тәбетін енді те-
жеу мүмкін емес. Біз халықты 
бұл дерттен айлық табысын 
көтеру арқылы ғана құтқара ала-
мыз» дейді. Олардың ойына құ-
лақ түрсек, еліміздің қаржы 
сек торындағы несиелендіру мә де-
ниеті – Батыстағы тиісті нәти жеге 
жеткізбеген олқылықтың салда-
рынан болды. 90-жылдары Батыс 
елдері, оның ішінде АҚШ-тағы 
қаржы дағдарысы проблемалы 
несие тасқынын туғызды. Адам-
дар тұрмысын жақсартып, әдемі 
өмір сүруді еңбегі мен табысы 
арқылы емес, банктің несиесімен 
шешуге тәуелді болып қалды.  
Ал біз Батыстың қаржы жүйесін 
құрдымға алып кете жаздаған 
түйткілдің себеп-салдарын зертте-
мей, қолданысқа енгізіп жібердік. 

Біздің пайымымызша пробле-
маны жалақыны көтеру арқылы 
шешу қисынсыз. Ол кейбір жағ-
дайда онсыз да жөн-жосықсыз 
көтеріліп жатыр. Ойымызды жал-
ғастырайық. Қазір «Инфляция 
шектен тыс тұтынудан туады» 
де  ген ұстанымға басымдық бере-
тін дердің қарасы көп. Мұн дай 
көзқарасты Ұлттық Банк те құп 
көреді. Несиемен өмір сүру кейбір 
замандастарымыз үшін үйреншікті 
құбылысқа айналып кетті. Тіпті өзі 
о дүниелік болып, артында қалған 
несиесін әйеліне немесе 10 жастағы 
баласына мұраға қалдырып кеткен-
дер де бар. 

TeleTrade ақпараттық-талдау 
орталығының жетекшісі Сер-
гей Лысаковтың сөзіне сенсек, 
отбасылық кірістің басым бөлігін 
несиені төлеуге жұмсау – біздің 
қоғам үшін қалыпты жағдай. Бұл 
құбылыс тереңдеген сайын не-
сиеге деген тәуелділік те артып, 
жалқылық сипаттан жалпылық 
сипатқа айналып барады. 2020 
жылдың соңында халықтың мой-
нындағы несие ішкі жалпы өнім-
нің 10,9 процентін құраған. Бы-
лай қарағанда бұл үлес – тым 
қор  қынышты емес, қалыпты жағ-
дай. Ресейде бұл көрсеткіш 20,2, 
Қыр ғызстанда 5,7, ал Өзбекстанда 
3,2 процентпен шегеріліп тұр.

Еліміздің алтын-валюта қоры 
биылғы сәуір айында 700 млн дол-
ларға өсіп, барлығы 34 миллиард 
долларды құрады. Бұл қымбат 
металл құнының көтерілуімен 
бай ланысты болды. Ал еркін кон-
вертация ланатын валюта актив тері 
азайып, 635 миллион долларды 
құрады. Соңғысы Ұлттық банк-
ке екінші деңгейлі банктер са-
лымдарының төмендеуімен байла-
нысты болды. 

Біздің бүгінгі тіршілігіміз 
«жаяу  дың аттыға ерем деп таңы 
айы рылыпты» дегенге саяды. Сөз 
басында айтқан алтын саудасына 
оралайық. Қазір қымбат бұйым-
дарды кейінге шегеріп төлеу көлемі 
артты. Тұтынушылар саны еселей 
түсуде. 

Әншейінде көп нәрсені ста-
тистикалық мәліметтен біліп ал-
ғы мыз келеді. Сөйтсек, «алтын, 
әшекей бұйымдары» деген түсі-
нік сол статистикада болмай 
шықты. Бірақ бір нәрсе айқын, Қы-
зылорданың сауда нүктелерінде 
әшекей бұйымдарының саудасы то-
лассыз жүріп жатыр. Кәдімгі «рас-
срочка» сауда үйреншікті дағдыға 
айналды. Банк сауда айналымына 
мүдделі, базардағы сатушылар да 
солай. 

Алтын өндіру бойынша Қа-
зақстан әлемдегі ауқатты елдердің 
қатарына қосылады. Оның қоры 
жөнінен алғашқы ондықтың қа-
тарында жүргенін айту тағы 
ләзім. Бай шикізат қоры бойын-
ша еліміздің әлеуеті мықты. Бір 
әріптесім халықтың жағдайы жақсы 
дегенді жиі айтады. Қаншалықты 
жақсы, ол жағы мен үшін жұмбағы 
көптеу түйткіл. Әйтеуір өз басым 
күмәнмен қараймын. 

Бірақ бір анығы, тұтыну на-
рығы қарбалас. Сауда қызу жүріп 
жатыр...

«...АЛТЫН, 
КҮМІС ТАС ЕКЕН»
тұтынушылардың тәбеті 
тыйылар емес

Сыр елінің білім-ғылым, 
ағар ту саласын дамытуға сүбелі 
үлесін қосқан тағылымы мол ұла-
ғатты ұстаз, педагогика ғы лым-
дарының докторы, профессор,  
Пе дагогикалық білім беру ха лық-
аралық ғылым акаде мия сының 
корреспондент мү шесі   Бақытжан 
Әбдіқалықұлы Сайлыбаев өмірден 
озды.

Бақытжан Әбдіқалықұлы ұс-
таздық қызметін Қызылорда қа -
ласындағы орта мектептер де 
мұ  ғалім, кейін мектеп ди ректо ры -
ның оқу-тәрбие жұ  мыс  тары жө-
ніндегі орынбасары, Қы зылорда 
педагогикалық инсти ту тының ба-
стауыш сынып тарға білім берудің 
педагогикасы мен әдістемесі ка-
федрасында оқытушы, Қызылорда 

гуманитарлық университетінде, 
Қызылорда мем лекеттік универ-
ситетінде аға оқы тушы, кафе-
дра меңгерушісі оқу-әдістемелік 
жұмыстар жөніндегі проректоры, 
ұзақ жылдар бойы университеттің 
оқу ісі жөніндегі проректоры, рек тор 
қызметін абыроймен ат  қарды. Кейін 
облыстық бі лім бас қармасының 
басшысы, М.Мә  метова атындағы 
Қызыл орда педагогикалық жо-
ға ры кол леджінің директоры 
бо лып қызмет етті. Білікті бас-
шы, ұлағатты ұстаз ретінде жас 
ұрпақтың тәрбиелі, саналы, сала-
уатты болып қалыптасуына және 
білім саласының дамуы жолында 
атқарған еңбегі өлшеусіз. 

Өмір тәжірибесінен нәр алған 
профессор досқа тірек, ағайынға 
үлгі, ұрпаққа өнеге болардай жазба-
лар қалдырды. 

Бақытжан Әбдіқалықұлының 
мезгілсіз дүниеден өтуіне байла-
нысты облыстық білім басқармасы 
және білім қызметкерлері кәсіп-
одақ комитеті марқұмның отба-
сына, туған-туыстарының қайғы-
ларына ортақтасып, көңіл айтады. 
Топырағы торқа, жаны жәннатта, 
иманы саламат болсын.

Қызылорда облыстық білім 
басқармасы және білім 

қызметкерлері кәсіподақ 
комитеті

Сыр өңіріндегі білім мен ғылым 
ордасы Қорқыт Ата атындағы Қы-
зылорда университетінің қалып-
тасып дамуында зор қызмет ет-
кен, ардақты ұстаз, педагогика 
ғылымдарының докторы, «Педа-
гогикалық-психо ло гиялық білім 
беру және оқыту әдістемесі» кафед-
расының профессоры Бақытжан 
Сайлыбаев мезгілсіз өмірден озды. 

Бақытжан Әбдіқалықұлы 1976 
жылы Қызылорда педагогикалық 
институтының физика-математика 
факультетін, ал 1990 жылы Мәскеу 
КСРО педагогика ғылымдары ака-
демиясының білім берудің маз-
мұны мен әдістері ғылыми-зерттеу 
институтының аспирантурасын бі-
тірген. Ол өзінің саналы ғұмырын 
білім саласына арнады. 1976-1981 
жылдары Қызылорда қаласындағы 
орта мектепте мұғалім, мектеп 
директорының оқу-тәрбие жұмыс-
тары жөніндегі орынбасары, 1981 

жылы Қызылорда педагогикалық 
инс титутының бастауыш сынып-
тар ға білім берудің педагогикасы 
мен әдістемесі кафедрасында оқы-
тушы, 1991 жылы Қызылорда гума-
нитарлық университетінде, 1998 
жылы Қызылорда мемлекеттік уни-
вер ситетінде аға оқытушы, кафе-
дра меңгерушісі, оқу-әдістемелік 
жұмыстар жөніндегі проректоры, 
2003-2007 жылдары университеттің 
оқу ісі жөніндегі проректоры, 
2007-2011 жылдары бірінші про-
ректор қызметін атқарды. Сонымен 
қатар, оқу-ағарту ісін жалғастырып, 
облыстық білім басқармасының 
бас шысы, М.Мәметова атындағы 
Қы зылорда педагогикалық жоғары 
колледжінің директоры болып қыз-
мет етті.

Бақытжан Әбдіқалықұлы тек 
қана Қызылорда өңіріне ғана емес, 
Атырау өңіріне де сыйлы әрі жана-
шыр азамат бола білді. Ол Досмұ-
хамедов университетінде бірінші 
проректор лауазымында еңбек етіп, 
оқу орнының дамуына үлкен үлес 
қосты.

Еліміздің білім мен ғылым сала-
сында ұшан-теңіз қызмет атқарған 
азаматтың орны ерекше.  Әсіресе, 
Қорқыт Ата атындағы Қызылорда 
университетіне сіңірген еңбегі та-
рихта қалары сөзсіз. 

Қорқыт Ата атындағы Қызыл-
орда университетінің ұжымы марқұм 
Бақытжан Әбдіқалықұлының отба-
сына, артында қалған ұрпақтарына 
қайғырып көңіл айтады. 

Қорқыт Ата атындағы 
Қызылорда университетінің 

ұжымы

Бақұл бол, ардақты ұстаз

Бақұл бол, ардақты әріптес

1-бет 

1. Абдыш Кайсар,  Қызылорда қа ласы. 
2. Елқондиев Қуаныш Акрамович, Қы-

зылорда қаласы. 
3. Құрманбаев  Булеби Жадигеровна, Қы-

зылорда қаласы. 
4. Ағиза Мағжан Мирланұлы, Қы зылорда 

қаласы.  
5. Бекмағанбетова Салтанат Ба уыржан-

қызы, Қызылорда қаласы.
6. Оразбек Қарлығаш, Қызылорда қаласы. 
7. Ақмырзаева Гулназ Сайлау бекқызы, 

Қызылорда қаласы.
8. Жақсылықова Данагуль, Қы зыл орда 

қаласы.
9. Оспанова Майра Мухтаровна, Қызыл-

орда қаласы. 
10. Иманов Нуржан Нургалиұлы, Қызыл-

орда қаласы.
11. Қосбергенова Сәуле, Қармақ шы ауда-

ны.
12. Кәрібаева  Зәуре, Қармақшы  ауданы.  
13. Исанов Ибрагим, Сырдария ауданы.
14. Жүсіпова Ақтолқын Серік қызы, 

Жалағаш ауданы.
15. Нұрасылова Мөлдір, Жалағаш ауданы.
16. Тоқмырза Нұрдаулет Қайрат ұлы, Жа-

лағаш ауданы.
17. Абжалиева Қарлығаш, Жала ғаш ауда-

ны.
18. Садуакасова Асыл Сериковна, Жала-

ғаш ауданы. 

Сыр елі тағы бір аяулы да 
ардақты азаматынан айырылды. 
Адамгершілік пен адалдықтың 
айнасы, асыл азамат, парасатты 
тұлға, келешегі кемел жастарға 
қамқоршы, жанашыр, білікті де 
ардақты ұстаз бола білген-пе-
да гогика ғылымдарының док-
торы, профессор Бақытжан 
Әб   діқалықұлы Сайлыбаевтың 
дү ние ден озуы оның игі істерін 
бі ле тіндердің қабырғасын қа-
йыстырды. Орны толмас қаза... 
Ол жылдар бойы өз шәкірттерімен 
бірге өсті. Өнер мен білім жа-
нашыры болды. Жан  сұлулығы 
мен парасатты болмысынан еш 
айнымады... Қарапайым мек-
теп мұғалімінен бастап, жоғары 
оқу орындарының басшысы 
қызметтерінде абыройлы еңбек 
жолында болды.

Облыстық Қоғамдық Кеңес-
те төрағалық еткен жылдары 
қоғамның сан-саласындағы түйт-
кілді мәселелердің оң шешілуіне, 
күрмеуі қиын тұстарда сол 
саланың қан тамырының қайта 
соғуына ықпал жасай білді. Ол өз 
принципін берік ұстайтын, адал 
азамат еді.

Бақытжан Әбдіқалықұлы өзі-
нің саналы ғұмырын Тәуелсіз 
елі міздің білім-ғылым саласын 
да мытуға арнаған республикаға 
бел гілі  ғалым-педагог болатын. 
Қорқыт ата атындағы Қызылорда 
университетінде көп жылдар про-
ректор қызметін атқарып, Сыр 
өңірінің болашақ ұстаздарын 
тәрбиелеуге, оларды ғылымға 
бау лып, білім саласына лайықты 
мамандар етіп даярлауға  ерек-
ше үлес қосты. Еліміздің білім 
ошақтарының ішінде тарихы 
терең білім ордасы М.Мәметова 
атындағы педагогикалық коллед-

жге директор болған жылдары 
атақты оқу орнын жоғары колледж 
дәрежесіне көтерді. Бақытжан 
Әбдіқалықұлының ұзақ жылдарғы 
қалтқысыз қызметінің қайтарымы  
еліміздің түпкір-түпкірінде еңбек 
етіп жүрген шәкірттері еді. 

Өмірінің басты кезеңі – зейнет 
жасында Бақытжан Әбдіқалықұлы 
саяси-белсенді азамат ретінде 
қыз метін облыстық Қоғамдық 
Ке ңестің төрағасы ретінде жал-
ғас тырды. Кеңес жұмысында да 
өзі нің білігін, тәжірибесін ел мен 
халықтың игілігіне  жұмсап, өмі-
рінің соңына дейін елмен бірге 
болды. 

Өткен шақта айту өте қиын... 
Алланың бұйрығына шара бар ма?

Өзі шырқайтын «Қараторғай» 
әні де жан дүниесін қозғап, 
халыққа мұңын жеткізсе, сол 
«қараторғай» бүгінде шырылдап 
қалғандай...

Оның зарын:
   Қара халықпен қиядан,
   Қатарлас келдім қабірге...
   Қара нар,
   Қалай қия алам...
   Қалған соң жетім...
   Қадір не? – деп толғайды бір 

шәкірті... Қараторғай әнін енді кім 
айтады?../ Е.Алданазаров/

Хош... Сыр елінің арда азама-
ты!...

Жаның жұмақтың төрінде да-
мыл тапсын дейміз.

Артыңда қалған жары – Мәуе-
гүлге, ұлы Әділге, қос қарлығашы 
Алтынай мен Үмітайға, ағайын-
туыс бауырларына қайғырып 
көңіл айтамыз.

Бақберген 
ДОСМАНБЕТОВ,

облыстық Қоғамдық 
кеңес төрағасы

«Қараторғайды» 
кім шырқайды?!

1903 жылы Прага қаласын-
да өмірге келген ол 1943 жылы 
8 қыркүйекте неміс басқыншы-
ла рының қолынан қырық жа-
сында қаза тапты. 1958 жылы 
мамыр айын да Халықаралық 
журналистік ұйымдарының  IV 
конгресінің (Б ухарест) шешімімен 
неміс бас қын шыларының қо-
лы нан түрме де азапталып өлті-
рілген чех жур налисі, антифа-
шист Юлиус Фучиктің құрметіне 
8 қыркүйек – Жур налистердің 
Халықаралық ын тымақ күні бо-
лып белгіленді. Содан бері бұл 
дата әлем елдерінде атап өтіледі. 

Ю.Фучик – қарапайым жұмыс-
шы отбасында өмірге келіп, со-
лардың жарқын болашағы үшін 
өмірінің соңына дейін күрес-
кен қайраткер. Сол кездегі бур-
жуазиялық Чехословакиядағы 
халыққа жасалған әділетсіздікке 
қарсы күрес оны 1921 жылы 
Коммунистік партия қатарына 
әкелді. «Творба» журналының, 
«Руде право», «Руди вечерник», 
«Гало Новини» газеттерінің ре-
дакторы бола жүріп, аталған 
бас паларды фашистік режим-
ге, қоғамдағы саяси-әлеуметтік 
әділетсіздікті әш керелеуге ұтым-
ды пайдаланды.  

Ю.Фучик жаңа бағытқа бет 
ал ған Кеңес үкіметінің жанашы-
ры болды. Екі рет (1930,1935 жж.) 
20 айдан аса Кеңес Одағында 
болды. Алғаш рет Фрунзе қала-
сында 1925 жылы чехтар ұйым-
дастырған «Интергельпо» өнді-
ріс тік копперациясының бес 
жыл  дығына Коммунистік «Руде 
пра во» газетінің тілшісі әрі жұ-
мысшылар делегациясын бас-
қа рып келді. Орта Азия респуб-
ли ка ларының тарихи, саяси, 
әлеу меттік даму қарқынымен 
та нысып, Қазақстанда басталған 
тарихи өзгерістерге ерекше көңіл 
бөлді. «Иіссу флаконы» («Фла-
кон одеколона») атты очеркінде 
Ембі мұнай кеніштеріндегі құры-
лыс қарқынына қазақтармен 
бір ге қуанышын білдірді. Ал 
«Қы зыл ордалық комсомол қыз» 
(«Ком  сомолка из Кызылорды») 
очер кінде қарапайым қазақ қызы-
ның  білімге талпынысын үлкен 
ша бытпен суреттейді. Қызылор-
далық қарындасымыз әкесінің 
қарсылығына қарамастан Таш-
кентке кетіп, сауатын ашып білім 
алады. Кейін екі жыл Мәскеудің 
Шығыс халықтары институтын-
да оқиды. Ол жақтың жауыны 
мен қара түтіні дала қызының 
денсаулығын нашарлатып, елге 
қайтуға мәжбүр болады. Ақтөбеде 
жаңадан ашылған совхозға өз 

қалауымен келіп, қызмет жасай-
ды. Кейін туған жері Аралға келіп 
мәдени-ағарту жұмыстарының 
ұйытқысы болады.  Ю.Фучиктің 
очеркінде Арал теңізінің, Арал 
қаласының сол кездегі табиғи 
көріністері тамаша суреттелген.    

Оның шығармашылығына 
Түр ксібте болған кезі әсер еткен. 
Бұл жайлы күнделігінде: «Қу ме-
кен шөлді, құмды даланы, тауды 
жарып өтетін 1442 шақырымға 
созылған Сібір мен Семейді 
жалғастырған бұл темір жол – 
әлемдік магис траль! Осыларды 
біз бірінші рет көріп тұрмыз. 
Қуанышымызда шек жоқ» деп 
жазыпты. 

«Правда Востока» (30 мау-
сым 1930 жыл) газетіне берген 
сұх батында Орта Азия республи-
каларында тарихи өзгерістерге 
әсіресе Қазақстандағы индустрия-
ландыру қарқынына ерекше кө-
ңіл бөліп, риясыз достық сезімін 
білдірген. «Руде право» газетінде 
жарық көрген (25 тамыз 1935 
жыл)  «Чехтар Балқашқа келе 
жа тыр» («Чехи едут на Бал-
хаш») атты очеркінде қазақ да-
ласында бой көтеретін мыс өн-
діретін үлкен зауытты салатын 
«Прибалхашстройға» көмекке 
чек мамандары келгенінен хабар-
дар етеді. 

Иә, Юлиус Фучик – халыққа 
жасалатын игі істердің жана-
шыры, тек рухани емес, тән 
қиын дықтарын да көрген, олар-
ды көтере білген, дегенінен 
қайтпайтын қай сар тұл ға. Басқа 
Орта Азия рес пуб ликаларында 
болып, алған әсерін,  ре-
портаждарын «Сүйікті елде» 
(«В стране любимой»), «Біздің 
ертеңіміз бүгін болған елде» («В 
стране, где наша завтра стало вче-
рашним днем») атты кітаптарына 
топтастырған. 

Антифашистіктен қайтпаған 
қайсар Фучиктің атын әлемге 
паш еткен –  көптеген ұлт тіліне 
аударылған «Дар тұзағындағы ре-
портаж» («Репортаж с петлей на 
шее») атты еңбегі. Шы ғарманың 
бізге жетуіне себеп болған 
оның жұбайы Густа Фучикова. 
1945 жылдың ма мыр айындағы 
гитлерлік Гер манияның жеңі-
лісінен кейін Густа түрмеден 
шығысымен жұбайы жайлы 
мәліметтер іздестіре бастайды. 
25 тамыз 1943 жылы өлім жаза-
сына кесіліп, екі аптадан кейін 
8 қыркүйекте үкімнің Берлинде 
орындалғанын біледі. Гестапоның 
Панкраце түрмесінде отырып, 
күн делік ретінде жазған еңбегінің 
сақталуына түрме надзерателі 

А.Ко линский көмектесіпті. Әр 
жерге тығылған, әркімнің қо-
лын дағы па рақтарды жинасты-
рып, реттеп Ю.Фучиктің соңғы 
кітабын 1945 жылы қыркүйек 
айында оқырмандарына ұсынады. 
Сөйтіп күйеуіне адал махабба-
тын, оның саяси көзқарасының 
белсенді   қол даушысы болғанын 
дәлелдейді. 

Күнделік тек өзі емес түрме-
де отырған фашизмге қарсы 
аза    маттардың бастан өткен 
қиын   шы лықтарды, түрме қызмет-
кер  лерінің айуандық әрекет терін 
бұл тартпас фактілермен әшке-
ре лейді. Әйелі Густаға жазған 
соң ғы хаттарының бірінде: «Еш-
қа шан ұмытпа, са ған осы хат-
ты жеткізетін адам ма ған өмір 
сыйлады. Менің одан алып 
отырған қағаз бен қаламым өзіне 
деген алғашқы махаббатымдай 
толғандырады» деп жазыпты. 
Атын айтпаса да түрме надзерателі 
А.Колинскийді мегзеп отырғаны 
түсінікті. Еңбекті тебіреніп, түрме 
қызметкерлерінің айуандық 
әрекеттеріне тісіңді қай рап 
отырып оқитыныңызға кәміл 
сенемін. Құрметті оқырмандар, 
Ю.Фучиктің соңғы еңбегін оқып 
шығуды ұмытпассыздар. (орысша 
нұсқасы. Ю.Фучик. Избранное.
Кн.1-М: «Политиздат»,1983. 305-
409 беттер).

Студент кезімізде Ю.Фучиктің 
жерлесі, чех, одан бұрын Қырғыз-
станға келген, кейін Алматыда 
тұрған Р.Маречекпен кезде-
су жасадық. Ол бізге досының 
Орта Азия халықтарына жасаған 
ерен еңбегін тізбектеп айтып, 
Қыр ғызстанда оның есімі көше 
мен гүлзар бақтарға берілгенін, 
қырғыз жастарының ұсынысымен 
Теріскей Алатоо жотасынан 4010 
метр биіктіктегі шыңға «Люди, я 
любил Вас! Будьте бдительны» 
деген сөзімен вымпел қойылғанын 
айтты. Бұл – Ю.Фучиктің соңғы 
еңбегінің соңғы сөзі. Қырғыз жас-
тары жыл сайын оның қайтыс 
болған күнін еске алу үшін осы 
шыңның басына альпинистік 
экс педиция жасайтынын да айт-
ты. Бұларды айтып отырғаным 
қаны бөлек болса да, жан 
жүрегі қазақтармен бір болған 
журналисті мәңгі есте қалдыру 
үшін  біз не жасадық? «Жаста-
рымыз бен журналистеріміз 
осы ұсынысымызға не айтар 
екен?» деген сауалмен ойымды 
аяқтаймын.   

Қазыбай 
ҚҰДАЙБЕРГЕНОВ, 

профессор

Жанын 
жақсылыққа қиған 

Бұрынғы С.Киров, қазіргі әл Фара-
би атындағы Ұлттық университеттің 
тарих факультетін тәмамдарда (1969 ж) 
ұстазым, профессор Әбу Сақтағанұлы 
Тәкеновтің жетекшілігімен диплом 
жұмысын қорғадым. Тақырыбы 
Қазақстанның шетелдермен 
интернационалдық байланысы (1917-
1937 жылдар) болғандықтан, Юлиус 
Фучиктің өмірі мен шығармашылығын 
зерттедім.

«Ashyq» жүйесі арқылы 
анықталған «қызыл» 

мәртебесі бар оқшаулану 
режимін бұзғандығы 

үшін әкімшілік айыппұл 
салынған  азаматтардың  

тізімі

БРИФИНГ
Қыркүйек айының бірінен «Ұлттық санақ 

– 2021-дің» ІІ кезеңі басталды. 15 қазанға 
дейін санақ онлайн өткізілсе, 1 мен 30 қазан 
аралығында планшет арқылы жаппай са-
уалнама жүргізіледі. Бүгінгі күні  14 575 адам 
ғана онлайн тіркелген. Бұл туралы өңірлік 
коммуникациялар қызметінде өткен бри-
фингте облыстық статистика департаментінің 
басшысы Мәриям Баекеева мәлімдеді.

Онлайн санақ 
көрсеткіші төмен
Биылғы халық санағының ерек шелігі электронды 

форматта өтеді.  Интернет сауалнамада 91 сұрақ бар. 
Респонденттер санақтан өтіп, өзі, отбасы мүшелері 
үшін санақ парақтарын толтырады. Sanaq.gv.kz сайты 
24 сағат бойы жұмыс істейді. Екінші әдіс – дәстүрлі 
жаппай сауалнаманы 1-30 қазан аралығында интер-
вьюрлер электронды планшеттерді пайдалана отырып 
жүргізеді. Егер өзге де сұрақтар болса, 1446 нөмірі 
арқылы хабарласып, нақты ақ парат алады.

– Санақ жұмыстарының ІІ кезе ңінде 1113 
адам уақытша жұ мысқа тартылды. Оның ішінде 
139 нұсқаушы-бақылаушы және 974 сұхбатшы. 
Жұмыссыз жүрген жандар болса, бізбен хабар ла-
суға болады. Қазіргі кезде санақ жүргізуге 374 адам 
қажет. Нұс қаушы-бақылаушыға 45 күнге бері летін 
жалақысы 125000 теңге,  ал сұхбатшыға 104000 теңге 
төленеді, – дейді департамент басшысы. 

Жалпы, санақ қорытындысы – ха лықтың саны 
мен жас құрылымын бағалайтын, әртүрлі әлеуметтік-
демо графиялық топ тары ның жағдайын сипаттай-
тын ақпарат. Демографиялық және әлеуметтік-
экономикалық көр сет  кіштердің есебі жүргізі леді. 
Ұлт тық халық санағының нәтижелері бойынша 
алынған деректер эко номикалық және әлеуметтік бағ-
дарламаларды әзірлеу, жұмыспен қамту сала сындағы 
мемлекеттік саясатты нақтылау үшін пайдаланылады. 

Бастысы, азаматтардың белсен ділігі мен шынайы 
жауаптары сапалы дерек қорын қалыптастыруға негіз 
болады. 

«СБ» ақпарат

Sb

«Сыр бойы», «Кызылординские вести», «Ақмешіт 
апталығы», «Ақмешіт жастары» және аудандық 

басылымдарға хабарландыру орналастырғыңыз келсе: 
70-00-52  телефон ы арқылы байланысуға болады.  

E-maіl: smjarnama@mail.ru

Даудың басы былай басталған. 
Ауылда едім ғой. Туыс әрі ең жақын 
ағаммен әңгімелесіп отырмыз.

– Қанша? 
– Былтыр үш мың еді, биыл бес мың 

бермесең бақпайды.
– Сонда әр айда бір келетін қой ке-

зекке ақша беріп баққызасыңдар ма?
– Енді қайтпекпіз? Мен сыртта 

жұмыста, жеңшең де мектепте. 
– Анау соқталдай екеуі ше? – дедім 

арасы бір-екі жас қос ұлын көзбен 
көрсетіп.

– Ойбай, ен далада бірдеңеге ұшырап 
қалар. Жеңгең де уайымшыл. Ит-құс 
әурелеп...

Шырт еттім сөзіне. Бірі жеті, бірі 
бесіншіні бітірген екі баласын сонша 
өбектегені қай сасқаны бұның?!

– Ей, екеуің кел бері, – дедім түсімді 
суытып. Үлкен ұл ыржаңдай келіп 
қасыма сылқ етіп отыра қалды. Кішісі 
қаймыға қарайды. Жақындамай жүр.

– Неге айына бір келетін қой кезекті 
өздерің бақпайсыңдар? – дедім даусым-
ды жұмсартып.

– Бағар едік, аға. Бірақ... Көзінің 
астымен әкесіне қарады.

– Иә, неге?
– Мамам баққызбайды. 
Күліп жібердім. Бар бәле жеңгемде 

екен. Шешесі баланы жау алатындай 
қапылтса, нәті жуас ағам одан қалай ас-

сын?! Қой кезектің қызығын көрмеген 
екі туыс ініме не дерімді білмей отырып 
қалдым. Әкесі орнынан тұрып, қалта 
телефонын іздей бастады.

– Қой, мен әлгінде айтқан ауылдағы 
екі-үш жігіт бар еді. Соларға хабарла-
сайын. Ақшасына кім бақпайды?! Ағам 
осылай дей берген. Үлкен ұл сөйледі.

– Папа, өзіміз-ақ бағамыз. Мына 
тұрған Шал көпір пен Қара арыққа жая-
ды екен. Кластағы ұлдар да қой бағып 
жүр ғой.

– Айырылып қалмайсың ба? Әкесінің 
сенімсіз сөзіне ұлының да қарсы жауабы 
дайын екен.

– Жоға. Қойды қалай бағатынын 

кластағы достарымнан сұрап алғанмын. 
Қызық деп айтты. Қармақ ала барсаң, 
тіпті...

Ұлдың сөзіне ағам да риза болып 
қалды. 

– Ойбай-ау, бұларды әлі бала көріп 
жүрсем...

Сол күні кешке екі ұл бар ынта-
сымен қой кезекке дайындалды. Ішер 
суын құйып, жұмыртқа мен картошканы 
қазанға астырып алды. Оны да қой кезек-
ке шығып үлгерген достарынан естіген. 
Күнқағар кепкісін, жеңі ұзын жейдесін 
де кию керек екенін бір-біріне ескертті. 
Аяғына былтырғы спорттық аяқкиімін 
де ұмытпады.

Айтпақшы, жеңгем біраз тулаған. 
Құдай біледі, мені іштей қарғап үлгерген 
шығар. Бірақ, алғанынан қайтпайтын 
қайнысының мінезін жас күнінен жаттап 
өскендікі, ештеңе айтпайды. Есесіне түн 
баласы ағамның миын жегені анық.

Таңертең қос ұл екі жүзге жетпес 
ұсақ жандықты айдап бара жатты. Жып-
жылы көрініс еді. Ал кешке ше?!

Бүкіл қойды түп-түгел алға салған 
қос ініме қой күтіп алушылар алғыс 
жаудырыпты. Өздерін үлкен кісіше 
сезінгені көрініп тұр. Кіші ұл тіпті бар 
шаруаны өзі бітіргендей әке-шешесіне 
мақтанышын төкті-ау. Тек ағамның 
маған айтпай, жеңгейдің тапсырмасы-

мен екеуін сыртынан шолып қайтқаны 
болмаса, бәрі дұрыс еді.

– Өй, көкем сол, – дедім екеуінің 
арқасын қағып. – Сендер азамат бол-
ды дегенді қарасаңшы. Айтпақшы, 
туыстардың үйінде болатын тойларда 
қолға су құйып үйреніп жүрсіңдер ме?

– Әлдеқашан ғой аға, үйренгеніміз. 
Кіші ұл тағы мақтанышпен жауап берді.

– Міне, жігітсің. Ендігі келгенде қой 
союды үйретемін...

Біздің бірауық әңгімемізге әке-
шешесі риза кейіппен қарайды. Әсіресе, 
жеңгемде кешегі қарқын жоқ. Мәз-
мейрам. 

– Қайным, тағы бір шай дайындап 
жіберейінші.

– Мейлі, бірақ, сендерден өтініш, 
баланы бұлай үйде ұстамай-ақ қойсаң-
даршы. Бос, қолынан дым келмес бола-
ды ғой.

Екеуі де үндемеді. Екеуінің де 
келіскені көздерінен көрінген.

P.S. Соңғы жылдары жиі 
байқаймын. Ауыл арасында да бір-
біріне қолғабыс беру, бала жұмсау 
азайған. Есесіне тым еркелету көп.

Сенсеңіз, мектепке барар 
ұл мен қыз қалтасына екі жүз 
теңге салмасаң, асаудай тулайды. 
Сондағысы асханадан тәтті-мәтті 
не сағыз алу.

Ағайын арасына сіңдіріп, 
шежіре мен тарих ұғындырып, 
балаға ауылындағы жер-су атын 
жасынан жаттатса деген тілек 
қой біздікі. Тай жеген бөрідей 
талтаңдатқанда табарымыз жоқ.

– Аида, алдымен сауалымызды мы
надан бастасақ. Өнердің бұл тү рі мен 
айналысуыңызға атаанаңыз ықы лас
ты болды ма әлде болмы сы ңызда ба
летке деген ерекше бейім бар ма еді?

– Баламын, кез келген жаңа дүние, 
беймәлім өнер тамсандыратын. Теле-
дидардан сұлулығы келіскен, құс 
қанатындай қолы қалықтаған балери-
наларды көріп, балетке деген ынтам 
күшейді. Алайда, біздің өңірде ол кездері 
балет студиясы болмады. Тек Оқушылар 
сарайына барып, би үйірмесінде шың-
да латынбыз. Мұнан соң Қазанғап атын-
дағы Қызылорда музыкалық колледжіне 
оқуға түсіп, хореография саласын таң-
дадым. Мұнда арманымдағы балетпен 
айналысуыма, классикалық биге деген 
құштарлығымның оянуына ұстазым, 
Сыр елінің өнер майталманы, балет-
мейстер Болат Қаржаубаев түрткі бол-
ды. Талантты биші өзі өмірден ерте 
кет се де, өнері еш уақыт санамыздан 
өш кен жоқ. Тәжірибелі маман бар біл-
генін бойымызға сіңірді. Соның нәти-
жесінде Т.Жүргенов атындағы Қазақ 
Ұлттық өнер академиясында режис-
сер-хореограф мамандығы бойынша 
білім алдым. Айтпағым, балетке де-
ген сүйіспеншілігім еш кеміген емес. 
Жақындарым жаныма жақын өнерді 
қолдады. «Таста» деп, шорт кескен кезі 
болған жоқ.

– Қатаң тәртіп, жоғары талап 
пен зор жауапкершілік. Балерина 
осы үдеден шығуы тиіс. Сіздің күн 
тәртібіңіз қандай болды?

– Балерина болуды әрбір қыз баласы 
армандайды. Бірақ, оның өз қиындығы 
бар. Бұл – екінің біріне бұйырмайтын 
бақ. Оған қол жеткізу үшін белгіленген 
шектеуге көніп, талаптан аттамауың 
қажет. Спорттағы секілді жаттығудан 
қол үзуге болмайды. Өзіме келер болсам, 
балет мені еңбекқорлыққа үйретті. Көп 
жаттықтым, 2 сағат үзбей дайындалған 
сәттер болды. Академияда жүргенде 
кейде ұстаздарымыз жаттығуларды 
қайталауды сұрағанда күшім сарқылып, 
шама жетпейтіндей көрінетін. Алайда, 
осы қатал талап кәсіби қалыптасуыма 
ықпалын тигізді. 

– Сырт келбет қаншалықты ма
ңызды? Артық салмаққа, дене бітімге 
байланысты шектеу бар ма және 

майтабан диагнозы 
анықталғандарға балет

пен айналысуға мүмкіндік қарас
тырылған ба?

– Балетте икемге, музыканы тыңдай 
білу қабілетіне, ең бастысы, денсаулыққа 
мән беріледі. Көру қабілеті, фактура, 
яғни сырт келбет маңызды. Салмақ роль 
ойнайды, дегенмен дұрыс тамақтануға 
көңіл бөлінеді. Жаттыққан сайын жүк-
теме көп, бұл тұста артық салмақ жай-
лы ойлап, уайымға салынбауға болады. 
Жаттықса да салмақтан арылу қиынға 
соғатындар үшін диетаға отыруға ке-
ңес беріледі. Ағзада дәрумен тез та-
райтындықтан, дәрумен ішіп жүру 
қа  жет. Ал, майтабан диагнозы тір кел-
ген дерге балетпен айналысу қиын. Аяқ-

қа артық күш түседі, мұны ескеру керек. 
Еңбекқорлық, талпыныс, жігер, жара-
қаттарға қарамай, өз-өзіңді аямай жұмыс 
істеу – балеттегі басты талап екенін 
ұмыт паған жөн.

– Балет аяқ киімі – пуантенің 
аяққа әсері қандай? 

– Балеринаның аяқ киімін көріп, 
көбісі мұнымен қалай қозғалуға бола-
ды деп таңданады. Бірақ, біз оны кимес 
бұрын аяқты дайындап, бұлшықеттерді 
босатамыз. Алғаш кигенде қорқыныш 
билейтіні жасырын емес. Алайда, уақыт 

өте қалыптасып кетесің. Бірақ, аяққа 
әсері айтарлықтай. Кейде қажау, қандай 
да бір ауырсыну болуы мүмкін. Мұндай 
кезде зақымдалған жерді таңып, әрі 
қарай жаттығуды жалғастыру біз үшін 
үйреншікті жайт. Сондықтан көбінде 
өзі мен бірге дәрі-дәрмек қобдишасы 
жүреді.

– Өзіңіздің жетекшілігіңізбен Сыр 
өңірінде балалар балет студиясы 
жұмысын бастады. Естуімізше, бала
лардың қуанышында шек жоқ. Шы
нында, бізде баласын балеттен көргісі 
келетін атаана көп пе?

– Жоғарыда айтқанымдай, біздің 
бала кезімізде Сыр өңірінде балет сту-
диясы жабылып қалды. Ойымыздағы 
дүниеге қол жеткізе алмадық, арман 

алыс тағандай көрінді. Академияда алған 
білімнен кейін мен Алматыдағы спорт-
тық гимнастика мектебінде, «Coppelia» 
балалар балет мектебінде дәріс беріп, 
қажетті тәжірибе жинақтаған едім. Со-
дан соң карантин уақытында елге орал-
дым, сол сәтте «Өзім кезінде қол жеткізе 
алмаған балет студиясын неге туған 
жерде ашпасқа?» деген ой келді. Бар 
білгенімді балаларға үйретуім керек деп 
шештім. Алайда, өз күшіммен жалға 
ғимарат алып, бастаманы жүзеге асыруға 
қанша тырысқаныммен, карантиннің 

кері әсері тиді. Жақында облыстық халық 
шығармашылығын дамыту және мәдени-
продюсерлік орталығы жанынан көптен 
күткен балалар балет студиясын ашып, 
жұмысты жандандырудамын. Басты 
жауапкершілік – ата-анада. Қазір 12 бала 
балеттің қыр-сырын үйренуде, дарын-
ды оқушылардың болашақта жетістік 
төрінен табылардай қабілеті қалыптасып 
келеді. 4 жастан бастап қабылдаймыз, 
өйткені ерте жастан жан-жақты да-
мыту балалардың физикалық дамуы 
мен талантын анықтауға көмектеседі. 
Мұн да балалар арқасын тік ұстауға қа-
лыптасады, икемі артады, тәртіпке үйре-
неді. Ой-өрісінің кеңеюіне, балеттің 
сиқырлы әлемімен, классикалық музы-
камен танысуына мүмкіндік мол. Бір 
сөзбен айтқанда, балет – бекзат өнер, 
мәдениеттің, эстетикалық тәрбиенің көзі.

– Балет өнерінің негізін қалаушылар 
ретінде кімдердің есімін атай аласыз? 
Сондайақ, қазір көрермен сұранысы 
қандай деңгейде? Соның ішінде қазақы 
ортаның...

– Қазақ балетінің тарихында өшпес 
ізі бар, ҚР Мемлекеттік академиялық би 
театрының негізін қалаушы әрі тұрақты 
жетекшісі, ҚР Халық артисі, әйгілі 
хорео граф Болат Аюхановтың есімін 
ерекше атар едім. Өткен жылы Джузеп-
пе Вердидің музыкасына орындалған бір 
актілі балетті Қазақстанның Мемлекеттік 
академиялық би театрының артистері 
сахналаған еді. Соған жетекшілік етіп, 
хореографиясын қойған 83 жастағы Бо-
лат Аюханов. Сондықтан да жұртшылық 
бұл аңыз адамды үлкен өнер иесі 
ғана емес, танымал тұлға ретінде 
құрметтейді, әдемі қартаюдың, өз ісіне 
шын берілген азаматтың үлгісі деп 
біледі. Бұдан бөлек, олардың қатарында 
би падишаһы Дәурен Әбіров, ұлттық ба-
лет репертуарын байытып, қазақ сахна-
сын салтанатқа бөлеуге атсалысқан Ра-
мазан Бапов бар. Абай атындағы Қазақ 
Мемлекеттік академиялық Опера және 
балет театрында еңбек ететін ұстазым 
Гүлжан Асанбекқызының да мен үшін 
орны бөлек. 

Көрермен сұранысына қатысты 
сауалға тоқталсам, батыс елдерінде 
балетке бару рухани демалысқа бала-
нады. Ал, бізде балет театрына билет 
алу енді қалыптасып келе жатыр. Нұр-
Сұлтан, Алматы секілді үлкен қалаларда 
балетсүйер қауымның қатары қалың. 
Бұл – артистердің көрер мен мәдениетін 
қалыптастырып, балетті мойындауына 
әсер ете білгенінің арқа сы. Олардың бас 
киім шешіп, класси калық өнер ошағына 
сай киініп, балет солистерін үздіге күтіп 
отыруы қа нат тандырады, шабыт сый-
лайды. Әлем дік жауһарларды қазақ 
баласының биле генін көріп, марқайғанда 
келген шетел діктердің де бізге де-
ген құрметі еселене түседі. Балетті 
түсінудің бір ғана жолы бар. Ол – театр 
табалдырығын аттап, қойылымдарды 
көзбен көру.

– Медицина мамандары бұл өнермен 
шұғылданушылардың 40 жасқа қарай 

денсаулығында әсері байқалатынын 
айтады. Сондықтан болар, балет 
артисінің карьерасы қысқа. Бұл 
пікірмен қаншалықты келісесіз және 
сіздің ойыңызша елімізде мәдениетке, 
балет секілді бекзат өнердің дамуына 
қолдау жеткілікті ме?

– Карьера қашан бітетіні артистің 
өзіне қандай күтіммен қарайтынына бай-
ланысты. Бұған дейін балет бишілерін 
зейнет демалысына ерте жіберу туралы 
мәселені өнер майталманы Болат Аюха-
нов көтерген болатын. Ол «Қырық бес 
жасымда соңғы рет Гамлетті алқынып, 
әрең билеп шыққанмын. Ал, 45 жастағы 
әйел қандай кәсіби биші болсын? Бұл – 
үлкен сұрақ» деген еді. Соңғы мәліметке 
сүйенсем, бишілерге 20 жыл еңбек 
өтілінен соң айлығына белгілі бір про-
цент көлемінде қосылады деген жаңа 
заң шыққан. Бишілердің шамасы кел-
генше сахнадан түспеуге, зейнетке басқа 
ел қатарлы шығуға құқығы бар. Негізі, 
бишілер физикалық құрылымы жағынан, 
өмірлік ұстанымы, жеке денсаулығы 
тұрғысынан әртүрлі. Мәселен, аты әлем-
ге әйгілі Майя Плисецкая 90 жасқа кел-
генше билеген. Қытайдың атақты бишісі 
Янь Ли Пин 58 жаста, әлі де сахнада жүр. 
Табиғат адамзатты әртүрлі етіп жаратқан, 
дегенмен гимнастика үлкен салмақ 
түсіретіні белгілі. Сондықтан бұл ойлан-
татын мәселе болып қала бермек және 
оның шешім табуы уақыт еншісінде. Ал, 
жалпы елімізде мәдениетті дамытуға де-
ген қолдау зор. Президенттің жақында 
жариялаған Жолдауын оқып шықтым, 
мұнда жас таланттарды қолдау мәселесі 
қолға алынатыны мені қуантты. Қолға 
алған үйірмем – балет студиясы да 
Мемлекет басшысы Қасым-Жомарт 
Тоқаевтың «Балалар үйірмесі» қызметін 
жандандыру тапсырмасы негізінде сәтті 
жүзеге асып отыр.

– Бір жылдары «Мисс Қызылорда» 
сұлулық байқауында топ жарып, рес
публикада аймақ абыройын қорға
ғаныңызды білдік. Бұл сіздің жан
жақтылығыңызды көрсетеді. Әмбебап 
Аиданың болашаққа жоспары қандай? 
Балетті басқа салаға айырбастауыңыз 
мүмкін бе?

– Кейде менен «Жаттығу залына ба-
рып, күнде бір нәрсені қайталай берген-
нен жалықпайсың ба?» деп сұрайтындар 
кездеседі. Шын мәнінде балаға бір 
нәрсе үйретуім үшін өзім күні-түні 
жаттығуым қажет. Балет бүгін келіп, 
ертең кете салатын нәрсе емес, балетке 
келдің бе, тұтастай өміріңді соған ар-
нау қажет деген ойдамын. Бұған қоса 
бала кезден бойымда қалыптасқан жан-
жақтылықтың арқасында басқа баста-
маларымды шет қалдырған емеспін. Бос 
уақытымда театрда режиссерлік етемін, 
фитнес орталықта жаттықтырушы қыз-
ме тін атқарамын. «Жастық шақта жа-
лында!» – менің ұраным осы.

– Сұхбатыңызға рахмет!

Әңгімелескен
Мөлдір ҚАЛЫМБЕТ,

«Сыр бойы»

«Әйелдерді 
көп дейді»

Оңтүстік Кореяда 2030 жылға 
қарай әйелдер саны ер адамдардан 
асып түсуі ықтимал. Болжамдарға 
сәйкес, Оңтүстік Кореядағы әйелдер 
саны тоғыз жылдан кейін ер адамдар-
дан асып түседі.

Гендерлік теңдік және отбасы мәселелері 
жөніндегі министрлік жасаған есепке сәйкес, 
өткен жылы әйелдердің жалпы саны 25,86 
миллионға жетті, бұл 51,82 миллион адам бо-
латын елдің жалпы халқының 49,9 процентін 
құрайды. Оңтүстік Кореядағы ерлер мен 
әйелдердің ара қатынасы 2000 жылы 101,4-
тен 2021 жылы 100,4-ке дейін төмендеді. 
Министрлік 2030 жылға қарай ерлер мен 
әйелдердің ара қатынасы 99,8-ге жетуі мүмкін 
деп мәлімдеді, ал әйелдер саны алғаш рет ер-
лер санынан асып түседі деп болжануда.

Людовик дәуірінен 
қалған қазына

Францияның Бретани өңірінде 
тұратын ерлі-зайыпты қазына тау-
ып алған. Олар бірнеше жыл бойы 
тұрып жатқан үйін жөндеуге шешім 
қабылдаған. Ең алдымен екі бөлмені 
біріктірмек болған. 

Жұмысшылар қабырғаны құлатып, 
төбелік арқалықты опыра бастаған, бірақ ке-
неттен еденге бір нәрсе құлап түскен. Құлап 
түскен заттар жарқыраған алтын монеталар 
болып шықты. Онда XIV Людовик патшаның 
бейнесі көрінеді. Ерлі-зайыптылар қазына 
туралы дереу префектураға хабарлаған. 
Франция заңы бойынша, 2016 жылдан кейін 
үйлерден табылған барлық қазына мен та-
рихи олжалар мемлекетке тиесілі. Бірақ бұл 
үйдің иелері оны осы заң талабы күшіне 
енерден көп уақыт бұрын сатып алғандықтан, 
табылған заттар оларға толық көлемде 
қайтарылды. 

Шөл ортасындағы 
қала

Даниялық Bjarke Ingels Group 
(BIG) компаниясы АҚШ-тағы шөлдің 
ортасында салынатын Телос деп ата-
латын бес миллион адамға арналған 
қала құрылысын жүзеге асыру жоба-
сын ұсынды. 

Қала жоспары 12 мың гектардан баста-
лады, 10-20 жыл ішінде салынады. Алдағы 
40 жыл ішінде қала халқы 5 миллион 
адамға дейін өседі деп болжануда. Алайда 
ұйымдастырушылар 2030 жылға қарай 50 
мың адамға арналған қала құруды мақсат 
етіп отыр. Телос қаласын салу тығыздығы әр 
гектарға шамамен 33 адамды құрайды. Бұл 
Сан-Францискодағы құрылыс тығыздығына 
тең. Телостың алғашқы тұрғындары 2030 
жылы қоныс аударады деп күтілуде.

Туннельден 
ұшақпен...

Экстремал ұшқыш туннельдің 
ішінен ұшақпен ұшып өтті. Мұндай 
жағдай әлемде тұңғыш рет болды. 

41 жастағы Дарио Коста есімді италиялық 
ұшқыш осылайша тәуекелге барды. Ол тіпті 
бір емес, екі бірдей туннельдің ішімен ұшып 
өткен. Сөйтіп Дарио 2 шақырым қашықтықты 
небәрі 43 секундта еңсеріп, оның аты 
Гиннестің рекордтар кітабына жазылды.

Жолақы орнына 
жаттығу

Жолаушы 20 рет отырып- 
тұрып, жаттығу жасаса автобуста 
тегін жүреді.  Румынияның Клуж-
Напока қаласында қоғамдық көлік 
қолданушыларын салауатты өмір 
салтын ұстануға ынталандыратын 
осындай жоба бар. 

Дәлірек айтқанда, жолаушы 2 минут 
ішінде 20 рет отырып тұруы керек. Азаматтар 
қулыққа бармас үшін жоба авторлары авто-
бус ішіне арнайы бейнекамералар орнатқан. 
Ақылды камера жаттығудың жасалғанын 
бақылап тұрады. Айта кетейік, Клуж-
Напокада осы жоба арқылы 55 мың жолаушы 
діттеген жеріне тегін жеткен.

Аида ТАСЫМБЕТОВА, облыстық халық шығармашылығын дамыту және мәдени-продюсерлік орталығы 
жанындағы балалар балет студиясының жетекшісі: 

«Балет – бекзат өнер»
Дарындылардың барлығы балалық шақта өз жолын 
адаспай таңдаған. Олар кездейсоқтыққа сенбейді. Жүре 

келе адал еңбек, маңдай тердің арқасында шыңдалып, 
қалаған биігіне самғайды. Бойынан нәзіктікпен қатар 
қайсар рух есетін жерлесіміз Аида Тасымбетова 
солардың қатарында. Көл бетінде жүзген аққудай 
аяқтың ұшымен ғана билеп, елді тамсандырған балет-

мейстер Т.Жүргенов атындағы Қазақ Ұлттық өнер ака-
демиясын тәмамдаған. Туған жерге оралып, балалардың 

өнердің осы түріне терең бойлауы на жол ашуда. Жақында 
жас талантпен тілдесіп, балет бишілерінің өнер көрсету 

үшін неден бас тартып, қандай жанкештілікке баратыны 
жайлы білген едік.

Босбелбеу 
қайдан 
шығады?

Ержан ҚОЖАС,
«Сыр бойы»Sb

